
Tsab Cai Saib Xyuas Cov Neeg Xiam Oos Qhab Kev Kawm Ntawv [Individuals with 
Disabilities Education Act (IDEA)], Tsoomfwv tsab kev cai lij choj cuam tshuam txog 
kev kawm ntaub ntawv ntawm cov tub ntxhais kawm xiam oos qhab, tau kom cov tsev 
kawm ntawv yuav tsum tau muab cov kev pab rau cov niam txiv ntawm cov me nyuam 
yaus xiam oos qhab nrog rau tsab ntawv ceebtoom uas muaj tag nrho cov ntsiab lus 
piav qhia txog cov txheej txheem pov hwm kev nyab xeeb uas muaj raws li IDEA thiab 
Tebchaws Asmeskas Lub Chaw Hauj Lwm Saib Xyuas Kev Kawm Ntaub Ntawv cov cai.  
Daim ntawv luam ntawm tsab ntawv ceebtoom no yuav tsum tau muab rau cov niam 
txiv ib zaug hauv lub xyoo kawm ntawv, zam rau qhov uas yuav tsum tau muab tsab 
ntawv luam rau cov niam txiv:  (1) raws li qhov kev thov xa mus lossis niam txiv tsab 
ntawv thov txhawm rau kev ntsuas; (2) raws li qhov tau txais thawj tsab ntawv kev tsis 
txaus siab hauv Lub Xeevraws li 34 CFR §§300.151 txog  300.153 thiab raws li qhov 
tau txais ntawm thawj cov txheej txheem saib xyuas kev tsis txaus siab raws li 
§300.507 hauv lub xyoo kawm ntawv; (3) thaum qhov kev txiav txim tau ua rau hauv 
qhov kev txiav txim txog kev rau txim uas tsab niam kev cai lij choj hloov pauv rau; 
thiab (4) raws li niam txiav thov tuaj. [34 CFR §300.504(a)] 
Tsab ntawv ceebtoom cov txheej txheem saib xyuas kev nyab xeeb yuav tsum muaj 
tag nrho cov lus piav qhia ntawm txhua cov txheej txheem pov hwm kev nyab xeeb uas 
muaj raws li §300.148 (tso mus kawm ib leeg ntawm cov tsev kawm ntawv ntiav uas 
yog tsoomfwv ua tus them), §§300.151 txog 300.153 (Lub xeev cov txheej txhem foob 
tsis txaus siab), §300.300 (ntawv cog lus), §§300.502 txog 300.503, §§300.505 txog 
300.518, thiab §§300.530 txog 300.536 (cov txheej txheem pov hwm kev nyab xeeb 
hauv Ib Ntu Me E ntawm Ntu B cov cai), thiab §§300.610 txog 300.625 (cov ntaub 
ntawv tsis pub lwm tus neeg paub uas tau muab rau hauv Ntu Me F).   

Cov ntawv sau luv txuas ntxiv no tau siv thoob plaws cov ntaub ntawv no: 

ALJ Tus Kws Tuav Tswj Plaub Ntug [Administrative Law Judge]  
BIP  Qhov Kev Npaj Kho Tus Cwj Pwm [Behavioral Intervention Plan] 
FAPE  Tsoomfwv Cov Kev Kawm Pub Dawb Uas Tsim Nyog [Free Appropriate 

Public Education]  
FERPA  Tsev Neeg Cov Cai Kev Kawm Ntaub Ntawv thiab Tsab Cai Ntiag Tug 

[Family Educational Rights and Privacy Act]  
FBA  Kev Ntsuas Rab Peev Xwm Kev Coj Tus Cwj Pwm [Functional Behavioral 

Assessment] 
IDEA  Tsab Cai Kev Kawm Ntaub Ntawv Rau Cov Neeg Xiam Oos Qhab 

[Individuals with Disabilities Education Act] 
IEE  Qhov Kev Ntsuas Kev Kawm Ntaub Ntawv Ib Leeg [Independent 

Educational Evaluation] 
IEP  Qhov Kev Pab Kev Kawm Rau Ib Tus Neeg [Individualized Education 

Program] 
MDE Michigan Lub Chaw Hauj Lwm Saib Xyuas Kev Kawm Ntaub Ntawv 

[Michigan Department of Education] 
OSE Chaw Hauj Lwm Saib Xyuas Kev Kawm Tshwj Xeeb [Office of Special 

Education] 
SOAHR  Lub Xeev Chav Lis Hauj Lwm Tuav Tswj Kev Ncaj Ncees thiab Cov Cai 

[State Office of Administrative Hearings and Rules

Tsab Ntawv  Ceebtoom Cov Txheej Txheem Pov 
Hwm Kev Nyab Xeeb 

Cov Ntaub Ntawv Yam Nthuav Dav 

Tsab Ntawv Sau Ceebtoom Ua Ntej 

34 CFR §300.503 

Nco tseg 
Koj lub tsev kawm hauv nroog (cov ntsiab lus “tsev kawm hauv nroog (school 
district),” uas tau siv hauv Tsab Ntawv Ceebtoom no, suav nrog cov kev kawm 
hauv tsev kawm zej tsoom (public school) yuav tsum muab ib tsab ntawv sau 
ceebtoom rau koj (muab cov ntaub ntawv no sau rau hauv ntawv xa tuaj rau koj), 
thaum twg los xij uas nws: 

1. Cov lus thov kom pib lossis kom hloov daim ntawv qhia txog tus kheej, cov 
kev ntsuas, lossis cov kev kawm ntawm koj tus me nyuam, lossis Tsoomfwv 
Cov Kev Kawm Pub Dawb Uas Tsim Nyog [Free Appropriate Public Education 
(FAPE)] rau koj tus me nyuam; lossis  

2. Tsis kam lees pib lossis hloov cov ntawv qhia txog tus kheej, kev ntsuas, 
lossis cov kev kawm ntawm koj tus me nyuam, lossis muab FAPE rau koj tus 
me nyuam. 

Cov ntsiab lus ntawm tsab ntawv ceebtoom 
Tsab ntawv sau ceebtoom yuav tsum: 

1. Piav qhia cov kev txiav txim uas koj lub tsev kawm ntawv hauv nroog thov 
lossis tsis kam lees ua; 

2. Piav qhia tias vim li cas koj lub tsev kawm hauv nroog thiaj thov lossis tsis 
kam lees ua raws li qhov txiav txim; 

3. Piav qhia txhua cov txheej txheem ntsuas, kev ntsuas, cov ntawv sau tseg, 
lossis hais qhia txog koj lub tsev kawm hauv nroog uas tau siv los xaiv qhov 
kev thov lossis tsis kam lees ua raws qhov kev txiav txim; 

4. Suav nrog cov ntsiab lus uas koj muaj cov kev tiv thaiv raws li cov txheej 
txheem pov hwm kev nyab xeeb hauv Ntu B ntawm IDEA; 

5. Qhia rau koj paub yuav ua li cas koj thiaj tau txais cov ntsiab lus piav qhia 
ntawm cov txheej txheem pov hwm kev nyab xeeb yog tias qhov kev txiav 
txim uas koj lub tsev kawm hauv nroog tab tom thov lossis tsis kam lees tsis 
yog qhov pib xa mus rau kev ntsuas; 

6. Suav nrog cov chaw pab rau koj kom tiv toj txhawm rau kev pab hauv kev 
nkag siab Ntu B ntawm IDEA; 

7. Piav qhia txog lwm cov kev xaiv uas koj tus me nyuam Pab Pawg Saib Xyuas 
Qhov Kev Pab Kev Kawm Rau Ib Tus Neeg [Individualized Education Program 
(IEP)] tau txiav txim thiab cov laj thawj tias vim li cas cov kev xaiv no thiaj 
raug tsis kam lees; thiab  

8. Muab cov ntsiab lus piav qhia ntawm lwm cov laj thawj tias vim li cas koj lub 
tsev kawm ntawv hauv nroog thiaj  tau thov lossis tsis kam lees ua raws li 
qhov kev txiav txim.  

Siv qhov kev pab kev kawm rau tus kheej ua qhov kev ceebtoom 
Thaum tsoomfwv lub chaw hauj lwm yuav siv qhov IEP ua ib feem ntawm tsab 
ntawv sau ceebtoom ua ntej nrog rau cov ntaub ntawv uas cov niam txiv tau txais 
haum raws li txhua qhov yuav tsum ua hauv §300.503. 

Kev ceebtoom txog kev nkag siab lus 
Tsab ntawv ceebtoom yuav tsum yog: 

1. Sau tsab ntawv ua hom lus uas nkag siab rau hauv zej tsoom; thiab 
2. Muab sau ua koj hom lus hais lossis lwm yam kev sib txuas lus uas koj siv, 

tshwj tsis yog nws pom tias ua tsis tau li ntawv. 

Yog tias koj hom lus ib txwm hais lossis lwm yam kev sib txuas lus tsis yog cov lus 
sau hauv ntawv, koj lub tsev kawm hauv nroog yuav tsum nco ntsoov tias: 

1. Tsab ntawv ceebtoom tau muab txhais ua koj hom lus hais ntawm lwm tus 
neeg uas hais koj hom lus lossis lwm yam kev sib txuas lus; 

2. Koj nkag siab cov ntsiab lus ntawm tsab ntawv ceebtoom; thiab 
3. Muaj tsab ntawv sau txog cov pov thawj uas ua tau raws li 1 thiab 2.  

Hom Lus Ib Txwm Hais 

34 CFR §300.29 
Hom lus ib txwm hais, thaum tau siv nrog tus neeg uas tsis paub lus Askiv zoo, 
raws li txuas ntxiv no: 

1. Hom lus ib txwm siv los ntawm tus neeg ntawv, lossis, thaum uas yog tus 
me nyuam, hom lus ib txwm siv los ntawm tus me nyuam niam txiv;  

2. Hauv txhua cov kev tiv toj ncaj qha nrog tus me nyuam (suav nrog kev 
ntsuas ntawm tus me nyuam), hom lus uas tus me nyuam ib txwm hais 
thaum nyob hauv tsev lossis nyob ntawm ib puag ncig chaw kawm. 

Txog tus neeg uas tsis hnov lus zoo lossis tsis pom kev zoo, lossis tus neeg uas tsis 
paub sau ntawv, siv hom kev sib txuas lus uas tus neeg ntawv ib txwm siv (xws li 
lus piav tes, Braille, lossis kev hais lus). 

Kev Xa Ntawv Hauv Electronic 

34 CFR §300.505 
Yog tias koj lub tsev kawm ntawv hauv nroog muaj txoj kev xaiv rau niam txiv kom 
tau txais cov ntaub ntawv los ntawm e-mail, koj tuaj yeem xaiv kom tau txais cov 
ntaub ntawv txuas ntxiv no hauv e-mail: 

1. Tsab ntawv sau ceebtoom ua ntej;  
2. Tsab ntawv ceebtoom cov txheej txheem pov hwm kev nyab xeeb; thiab  
3. Cov ntawv ceebtoom cuam tshuam txog cov txheej txheem saib xyuas kev 

tsis txaus siab. 

Cov Ntsiab Lus - Niam Txiv Daim Ntawv Tso Cai 

34 CFR §300.9 

Kev tso cai  
Kev tso cai txhais tau tias: 

1. Koj tau txais cov lus ceebtoom tag nrho ua koj hom lus lossis lwm yam kev 
sib txuas lus (xws li lus piav tes, Braille, lossis hais lus qhia) txog ntawm 
txhua cov ntaub ntawv hais txog kev txiav txim rau yam uas koj tau cog lus 
rau. 

2. Koj nkag siab thiab pom zoo raws li tsab ntawv sau qhia txog qhov kev txiav 
txim, thiab tso cai piav qhia cov lus txiav txim thiab sau npe cov ntaub ntawv 
sau tseg (yog tias muaj) uas yuav muab tshaj tawm thiab yuav tshaj tawm 
rau leej twg; thiab 

3. Koj nkag siab tias kev sau daim ntawv tso cai yog yeem ntawm tus kheej uas 
yog los ntawm koj thiab koj tuaj yeem thim daim ntawv tso cai tau txhua lub 
sij hawm. 

Koj qhov kev thim daim ntawv tso cai yuav thim tsis tau (thim rov qab) cov kev 
nqis tes ua uas tau tshwm sim tom qab koj tau tso cai rau thiab ua ntej thaum koj 
thim tawm.   

Niam Txiv Kev Tso Cai 

34 CFR §300.300 

Kev tso cai rau pib ntsuas 
Koj lub tsev kawm hauv nroog tsis tuaj yeem pib ua qhov kev ntsuas nttawm koj 
tus me nyuam txhawm rau txiav txim seb koj tus me nyuam puas muaj cai raws li 
Ntu B ntawm IDEA kom tau txais cov kev kawm tshwj xeeb thiab cov kev pab uas 
cuam tshuam yam tsis muaj tsab ntawv sau ceebtoom rau koj ua ntej txog kev ua 
raws daim ntawv thov thiab yam tsis tau txais koj tsab ntawv tso cai raws li tau 

piav qhia hauv qab lub ncauj lus, Niam Txiv Daim Ntawv Cog Lus — Cov Ntsiab 
Lus. 

Koj lub tsev kawm hauv nroog yuav tsum muaj cov laj thawj txaus txhawb kom tau 
txais koj daim ntawv ceebtoom kev tso cai rau pib ntsuas txhawm rau txiav txim 
siab seb koj tus me nyuam puas yog me nyuam yaus xiam oos qhab. 

Koj tsab ntawv tso cai rau pib ntsuas tsis txhais tau tias koj tau muab lus tso cai 
rau lub tsev kawm hauv nroog kom pib muab cov kev kawm tshwj xeeb thiab cov 
kev pab uas cuam tshuam rau koj tus me nyuam. 

Yog tias koj tus me nyuam tau rau npe nkag hauv lub tsev kawm zej tsoom lossis 
koj tab tom nrhiav rau npe koj tus me nyuam hauv lub tsev kawm zej tsoom thiab 
koj tsis kam lees muab daim ntawv tso cai lossis tsis teb rau daim ntawv thov kom 
muab ntawv tso cai rau pib ntsuas, ces koj lub tsev kawm hauv nroog yuav tsum 
tau nrhiav, tab sis tsis tas yuav tsum tau, kom nrhiav qhov kev pib ntsuas ntawm 
koj tus me nyuam los ntawm kev siv Tsab Cai kev sib hais kom haum lossis cov 
txheej txheem kev hais qhov tsis txaus siab, lub rooj sib tham hais daws, thiab cov 
txheej txheem saib xyuas kev ncaj ncees rau ob tog. Koj lub tsev kawm hauv nroog 
yuav tsis yuam cov cai kom tso, xaiv, thiab ntsuas koj tus me nyuam yog tias nws 
tsis ua raws li qhov kev ntsuas ntawm koj tus me nyuam hauv qhov xwm txheej 
no. 

Cov cai tshwj xeeb rau kev pib ntsuas ntawm cov neeg muaj mob ntawm 
Lub Xeev 
Yog tias tus me nyuam yog ib tus neeg mob nyob ntawm lub Xeev thiab tsis nyob 
nrog nws niam thiab txiv—  

Lub tsev kawm hauv nroog tsis tas yuav tau txais tsab ntawv tso cai los ntawm 
niam txiv rau qhov kev pib ntsuas txhawm rau txiav txim siab seb tus me nyuam 
puas muaj qhov xiam oos qhab yog tias: 

1. Txawm tias yuav muaj qhov laj thawj pab txhawb kom ua li ntawv los xij, lub 
tsev kawm hauv nroog tsis tuaj yeem nrhiav tus me nyuam niam txiv; 

2. Cov cai ntawm cov niam txiv tau raug thim tawm raws li Lub Xeev Tsab Kev 
Cai Lij Choj; lossis 

3. Tus kws lij choj lossis tsoomfwv lub chaw hauj lwm uas muaj lub luag hauj 
lwm saib xyuas tus me nyuam tau raug xaiv cov cai los txiav txim siab txog 
cov kev kawm thiab los tso cai rau pib qhov kev ntsuas rau tus neeg uas tsis 
yog niam txiv. 

Tus Neeg Kho Mob Ntawm Lub Xeev, raws li tau siv hauv IDEA, txhais tau tias tus 
me nyuam uas yog:  

1. Tus me nyuam coj los tu, tshwj tsis yog tus me nyuam li niam txiv tu tau 
raug xaiv kom muaj cai los txiav txim siab txog cov kev kawm ntawm tus me 
nyuam sawv cev los ntawm tus kws lij choj uas saib xyuas tus me nyuam cov 
ntaub ntawv lossis tsoomfwv lub chaw hauj lwm uas muaj lub luag hauj lwm 
saib xyuas txhua yam ntawm tus me nyuam;  

2. Tau txiav txim tias tus neeg kho mob ntawm Xeev raws li Lub Xeev tsab kev 
cai lij choj;  

3. Tau txiav txim tus neeg kho mob ntawm lub Xeev tsab kev cai lij choj; lossis  
4. Hauv lub chaw coj me nyuam los tu ntawm tsoomfwv lub chaw hauj lwm saib 

xyuas me nyuam li kev noj qab haus huv. 

Niam txiv qhov kev tso cai rau cov kev pab 
Koj lub tsev kawm hauv nroog yuav tsum tau txais koj tsab ntawv ceebtoom kev 
tso cai ua ntej muab cov kev kawm tshwj xeeb thiab cov kev pab cuam tshuam rau 
koj tus me nyuam thawj zaug, thiab yuav tsum muaj cov kev pab txhawb yam tsim 
nyog kom tau txais tsab ntawv ceeb toom kev tso cai ntawv. 

Yog tias koj tsis teb rau daim ntawv thov txhawm rau muab kev tso cai rau koj tus 
me nyuam kom tau txais cov kev kawm tshwj xeeb thiab cov kev pab cuam tshuam 
rau thawj zaug, lossis yog tias koj tsis kam lees muab daim ntawv tso cai no, koj 
lub tsev kawm hauv nroog yuav tsis siv cov txheej txheem pov hwm kev nyab xeeb 
(xws li kev hais kom sib nkag siab, cov  txheej txheem saib xyuas kev tsis txaus 
siab, cov rooj sib tham kom tsim nyog, lossis lub rooj sib tham saib xyuas kev ncaj 
ncees rau ob tog) txhawm rau kom tau txais kev pom zoo lossis qhov kev tuav tswj 
cov kev kawm tshwj xeeb thiab cov kev pab cuam tshuam ntawv (tau hais qhia los 
ntawm koj tus me nyuam Pab Pawg Saib Xyuas IEP) yuav tau muab rau koj tus me 
nyuam yam tsis tas sau ntawv tso cai. 

Yog tias koj tsis kam lees muab ntawv tso cai kom koj tus me nyuam tau txais cov 
kev kawm tshwj xeeb thiab cov kev pab cuam tshuam rau thawj zaug, lossis yog 
tias koj tsis teb rau daim ntawv thov uas tau muab xws li daim ntawv tso cai thiab 
lub tsev kawm hauv nroog tsis muab cov kev kawm tshwj xeeb thiab cov kev pab 
cuam tshuam rau koj tus me nyuam rau yam uas nws muaj nyob hauv koj daim 
ntawv tso cai, koj lub tsev kawm hauv nroog: 

1. Tsis tau yuam cai qhov yuav tsum tau ua txhawm rau kom muaj qhov FAPE 
rau koj tus me nyuam qhov nws tsis muab cov kev pab no rau koj tus me 
nyuam; thiab 

2. Tsis tas yuav  tsum muaj lub rooj sib tham IEP lossis tsim qhov IEP rau koj 
tus me nyuam kom tau txais kev kawm tshwj xeeb thiab cov kev pab cuam 
tshuam rau qhov tau thov kom koj sau ntawv tso cai.  

Kev hais daws ntawm niam txiv daim ntawv tso cai 
Yog tias koj tau sau ib tsab ntawv ceebtoom rau lub tsev kawm hauv nroog tias  koj 
tau thim tawm (thim rov qab) koj daim ntawv tso cai rau lub tsev kawm hauv 
nroog kom muab cov kev kawm tshwj xeeb thiab cov kev pab cuam tshuam rau koj 
tus me nyuam, koj lub tsev kawm hauv nroog: 

1. Yuav tsis txuas ntxiv muab cov kev kawm tshwj xeeb thiab cov kev pab 
cuam tshuam rau koj tus me nyuam; 

2. Yuav tsum muab ib tsab ntawv sau ceebtoom ua ntej rau koj, ua raws nraim 
li cov cai §300.503 ntawm IDEA, ntawm lawv tsab ntawv thov tsis txuas 
ntxiv qhov kev kawm tshwj xeeb thiab cov kev pab cuam tshuam raws li tau 
txais los ntawm koj tsab ntawv sau thim qhov kev tso cai; 

3. Yuav tsis thov siv cov txheej txheem saib xyuas kev ncaj ncees (xws li kev 
sib hais kom nkag siab, lub rooj sib tham hais daws, lossis kev sib hais kom 
ob tog nkag siab) txhawm rau kom tau txais kev sib pom zoo lossis qhov kev 
saib xyuas uas cov kev pab yuav tau muab rau koj tus me nyuam; 

4. Tsis tau yuam cai qhov yuav tsum tau ua txhawm rau kom muaj qhov FAPE 
rau koj tus me nyuam qhov nws tsis muab cov kev kawm tshwj xeeb thiab 
cov kev pab cuam tshuam no rau koj tus me nyuam; 

5. Tsis tas yuav  tsum muaj lub rooj sib tham IEP lossis tsim qhov IEP rau koj 
tus me nyuam kom txuas ntxiv muab cov kev kawm tshwj xeeb thiab cov 
kev pab cuam tshuam; thiab 

6. Tsis tas yuav tsum hloov kho koj tus me nyuam cov ntaub ntawv sau tseg 
txog kev kawm ntawv txhawm rau tshem tawm ib daim ntawv ua pov thawj 
rau koj tus me nyuam kom tau txais cov kev kawm tshwj xeeb thiab cov kev 
pab cuam tshuam vim qhov thim daim ntawv tso cai no. 

Niam txiv daim ntawv tso cai rau rov ntsuas dua 
Koj lub tsev kawm hauv nroog yuav tsum tau txais koj ib tsab ntawv sau ceebtoom 
ua ntej nws rov ntsuas dua rau koj tus me nyuam, tshwj tsis yog koj lub tsev kawm 
ntawv hauv nroog tuaj yeem qhia pom tias: 

1. Nws tau ua cov kauj raum yam tsim nyog kom tau txais koj daim ntawv tso 
cai rau koj tus me nyuam qhov kev rov ntsuas dua; thiab 

2. Koj tsis teb rau. 

Yog tias koj tsis kam lees muab daim ntawv tso cai rau koj tus me nyuam kom tau 
txais cov kev rov ntsuas dua, lub tsev kawm hauv nroog yuav, tab sis tsis tas yuav 
tsum ua, raws li ko jtus me nyuam qhov kev rov ntsuas dua uas yog siv kev sib 
hais kom nkag siab, cov txheej txheem saib xyuas kev ncaj ncees, rooj sib tham 
hais daws, thiab cov txheej txheem sib hais kom nkag siab txhawm rau nrhiav koj 
qhov tsis kam lees muab kev tso cai rau koj tus me nyuam qhov kev rov ntsuas 
dua. Thaum nrog qhov pib ntsuas, koj lub tsev kawm hauv nroog tsis ua txhaum 

nws cov cai raws li Ntu B ntawm IDEA yog tias nws txo qis qhov ua raws li qhov kev 
rov ntsuas dua no. 

Cov ntaub ntawv muaj laj thawj txhawb kom tau txais niam txiv daim 
ntawv tso cai 
Koj lub tsev kawm ntawv yuav tsum tuav tswj cov ntaub ntawv muaj laj thawj 
txhawb rau kom tau txais niam txiv daim ntawv tso cai kom pib ntsuas, kom muab 
cov kev kawm tshwj xeeb thiab cov kev pab cuam tshuam thawj zaug rau, kom rov 
ntsuas thiab tso cov niam txiv rau ntawm cov me nyuam yaus kho mob ntawm Lub 
Xeev kom pib ntsuas. Cov ntaub ntawv yuav tsum muaj cov ntawv sau tseg txog 
lub tsev kawm hauv nroog cov kev mob siab rau txog cov feem hauj lwm, xws li: 

1. Cov ntaub ntawv sau tseg txog kev hu xov tooj mus ntsib lossis kev mob 
siab rau thiab cov txiaj ntsig los ntawm hu xov tooj;  

2. Cov ntawv luam ntawm cov ntaub ntawv uas tau muab xa rau cov niam txiv 
thiab cov lus teb uas tau txais; thiab 

3. Cov ntaub ntawv sau tseg ntawm cov kev tuaj mus ntsib tom niam txiv lub 
tsev lossis qhov chaw ua hauj lwm thiab cov txiaj ntsig los ntawm cov kev 
mus ntsib no. 

Lwm cov ntawv cog lus yuav tsum muaj 
Koj daim ntawv tso cai tsis tas yuav tsum muaj ua ntej koj lub tsev kawam hauv 
nroog yuav: 

1. Tshuaj xyuas cov ntaub ntawv uas muaj nyob hauv los ua ib feem ntawm koj 
tus me nyuam qhov kev ntsuas lossis rov ntsuas dua; lossis 

2. Muab qhov kev ntsuas rau koj tus me nyuam lossis lwm cov kev ntsuas uas 
tau muab rau txhua  tus me nyuam tshwj tsis yog, ua ntej uas qhov kev 
ntsuas lossis qhov kev rov ntsuas dua, cov ntawv tso cai yuav tsum tuaj 
ntawm txhua tus niam txiv ntawm cov me nyuam. 

Koj lub tsev kawm hauv nroog yuav tsis siv koj daim ntawv tsis kam lees rau ib qho 
kev pab lossis ib txoj hauj lwm twg txhawm rau tsis kam muab lwm qhov kev pab, 
txiaj ntsig, lossis hauj lwm rau koj lossis koj tus me nyuam. 

Yog tias koj tau rau npe koj tus me nyuam rau hauv ib lub tsev kawm ntawv ntiav 
uas koj yog tus them nqi rau lossis yog tias koj qhia ntawv hauv tsev rau koj tus 
me nyuam, thiab koj tsis muab koj daim ntawv tso cai rau koj tus me nyuam qhov 
kev pib ntsuas lossis koj tus me nyuam qhov kev rov ntsuas dua, lossis koj tsis teb 
rau tsab ntawv thov kom muab ib daim ntawv tso cai, lub tsev kawm hauv nroog 
yuav tsis siv nws daim ntawv tso cai los hloov chaw cov txheej txheem (xws li kev 
hais kom sib nkag siab, cov txheej txheem foob tsis txaus siab) thiab tsis tas yuav 
tsum tau txiav txim siab txog koj tus me nyuam qhov muaj cai tau txais cov kev 

pab uas zoo ib yam (cov kev pab uas muaj rau cov niam txiv-cov me nyuam hauv 
tsev kawm ntawv ntiav uas yog neeg xiam oos qhab). 

Cov Kev Ntsuas Kev Kawm Ywj Pheej 

34 CFR §300.502 

Feem ntau  
Raws li tau piav qhia hauv qab no, koj muaj cai kom tau txais cov kev ntsuas kev 
kawm ywj pheej Qhov Kev Ntsuas Kev Kawm Ntaub Ntawv Ib Leeg [Independent 
Educational Evaluation (IEE)] ntawm koj tus me nyuam yog tias koj tsis pom zoo 
nrog qhov kev ntsuasm ntawm koj tus me nyuam uas tau txais los ntawm koj lub 
tsev kawm hauv nroog. 

Yog tias koj thov IEE, lub tsev kawm hauv nroog yuav tsum maub rau koj nrog rau 
cov ntaub ntawv hais txog qhov uas koj yuav tau txais IEE thiab hais txog lub tsev 
kawm hauv nroog cov qauv xaiv uas thov rau IEE. 

Cov Ntsiab Lus 
IEE txhais tau tias qhov kev ntsuas tau teeb tsa los ntawm cov kws ntsuas uas tsis 
yog neeg ua hauj lwm hauv tsev kawm hauv nroog los ua lub luag hauj lwm rau 
qhov kev kawm ntawm koj tus me nyuam. 

Tsoomfwv ua tus them txhais tau tias lub tsev kawm hauv nroog puav leej them 
rau tag nrho tus nqi ntawm qhov kev  ntsuas kom paub tseeb lossis ntseeg tias 
qhov kev ntsuas dhau ntawm qhov tau muab rau yam tsis sau nqi ntawm koj, muaj 
kev rauj ntseg rau cov tau muab ntawm Ntu B ntawm IDEA, uas ua rau txhua lub 
xeev siv yam uas lub xeev, cheeb tsam, tsoomfwv, thiab cov chaw pab ntiag tug 
pab txhawb rau hauv lub xeev kom haum raws li qhov yuav tsum muaj ntawm Ntu 
B ntawm Tsab Cai. 

Niam txiv cov cai ntsuas uas yog tsoomfwv ua tus them 
Koj muaj cai tau txais IEE ntawm koj tus me nyuam uas tsoomfwv ua tus them yog 
tias koj tsis pom zoo nrog qhov kev ntsuas ntawm koj tus me nyuam uas tau txais 
los ntawm lub tsev kawm hauv nroog, raws li cov xwm txheej txuas ntxiv no: 

1. Yog tias koj xa ib tsab ntawv sau thov rau IEE ntawm koj tus me nyuam uas 
yog tsoomfwv ua tus them, koj lub tsev kawm hauv nroog yuav tsum teb, 
sau ntawv teb, rau daim ntawv thov nyob hauv sij hawm xya hnub txij hnub 
tau txais tsab ntawv thov, qhia pom tias lub nroog mob siab rau txog: (a) 
muab qhov IEE uas tsoomfwv ua tus them; lossis (b) sau ntawv thov saib 
xyuas kev tsis txaus siab txhawm rau thov saib xyuas kev ncaj ncees uas 
qhia pom tias qhov kev ntsuas ntawm koj tus me nyuam yog qhov tsim 
nyog. 

2. Yog tias koj lub tsev kawm hauv nroog thov saib xyuas kev ncaj ncees thiab 
qhov kev txiav txim siab zaum kawg uas koj lub tsev kawm hauv nroog qhov 
kev ntsuas koj tus me nyuam ntawv yog ib qho tsim nyog lawm, koj kuj 
tseem muaj cai tau txais IEE, tab sis tsis yog tsoomfwv ua tus them. 

3. Yog tias koj thov qhov IEE ntawm koj tus me nyuam, lub tsev kawm hauv 
nroog yuav nug seb vim li cas koj thiaj li tsis kam lees rau koj tus me nyuam 
tau txais kev ntsuas los ntawm koj lub tsev kawm hauv nroog. Txawm li cas 
los xij, koj lub tsev kawm hauv nroog yuav tsis tas piav qhia thiab yuav tsis 
ua qeeb yam tsis muaj laj thawj rau yam uas lawv tau muab IEE ntawm koj 
tus me nyuam uas yog tsoomfwv ua tus them lossis Kev Sau Daim Ntawv 
Foob Tsis Txaus Siab rau thov kom saib xyuas kev ncaj ncees tawm tsam lub 
tsev kawm ntwv qhov kev ntsuas koj tus me nyuam. 

4. Yog tias qhov IEE uas koj tau txais tsis haum raws li lub tsev kawm hauv 
nroog cov qauv xaiv, lub tsev kawm hauv nroog yuav sau ib daim ntawv thov 
saib xyuas kev ncaj ncees. Yog tias qhov kev txuav txim siab zaum kawg 
hauv kev saib xyuas kev ncaj ncees yog qhov uas qhov kev ntsuas tsis haum 
raws li lub tsev kawm hauv nroog cov qauv xaiv, qhov uas tsoomfwv them 
rau cov nqi ntawm koj li IEE yuav raug tsis kam lees. 

Koj tsuas yog tau txais ib qho IEE ntawm koj tus me nyuam cov kev siv nyiaj uas 
tsoomfwv ua tus them hauv txhua zaus ntawm koj lub tsev kawm hauv nroog los 
ua qhov kev ntsuas ntawm koj tus me nyuam nrog yam uas tsis pom zoo. 

Niam txiv-cov kev pib ntsuas 
Yog tias koj tau txais IEE rau koj tus me nyuam uas tsoomfwv ua tus them lossis 
koj pab them nrog lub tsev kawm hauv nroog qhov kev ntsuas ntawm koj tus me 
nyuam uas koj tau txais cov kev them nyiaj ntiag tug:  

1. Koj lub tsev kawm hauv nroog yuav tsum tau txiav txim siab cov txiaj ntsig 
los ntawm qhov kev ntsuas ntawm koj tus me nyuam, yog tias nws haum 
raws li lub tsev kawm hauv nroog cov qauv xaiv rau IEEs, hauv ib qho kev 
txiav txim siab twg nrog kev hawm yam uas tau muab ntawm FAPE rau koj 
tus me nyuam; thiab 

2. Koj lossis koj lub tsev kawm hauv nroog yuav nthuav tawm qhov kev ntsuas 
los ua ib qho pov thawj ntawm cov txheej txheem saib xyuas kev ncaj ncees 
ntsig txog koj tus me nyuam. 

Cov lus thov rau qhov kev ntsuas los ntawm tus kws tuav tswj kev cai lij 
choj 
Yog tias tus kws tuav tswj kev cai lij choj [Administrative Law Judge (ALJ)] thov 
qhov IEE ntawm koj tus me nyuam ua ib feem ntawm cov txheej txheem saib 
xyuas kev ncaj ncees, tus nqi ntawm cov kev ntsuas yuav tsum yog tsoomfwv ua 
tus them. 

Lub tsev kawm hauv nroog cov qauv xaiv  
Yog tias IEE yog tsoomfwv ua tus them, cov qauv xaiv raws li qhov kev ntsuas uas 
tau txais, suav nrog thaj chaw ntawm qhov kev ntsuas thiab cov kev paub ntawm 
cov kws ntsuas, yauv tsum zoo yam nkaus li cov qauv xaiv uas lub tsev kawm hauv 
nroog siv thaum lawv pib ntsuas (txhawm rau nthuav dav cov qauv xaiv no kom 
muaj kev rauj ntseg nrog koj cov cai txog IEE). 

Zam rau cov qauv xaiv uas tau piav qhia saum toj saud, lub tsev kawm hauv nroog 
yuav tsum tsis muaj caij nyoog lossis lub sij hawm uas cuam tshuam txog kev tau 
txais qhov IEE uas tsoomfwv ua tus them. 

Cov Ntaub Ntawv Tsis Pub Lwm Tus Neeg Paub 

Cov Ntsiab Lus 

34 CFR §300.611 
Raws li tau siv hauv qab lub ncauj lus, Kev Tsis Pub Lwm Tus Neeg Paub txog 
Cov Ntaub Ntawv: 

• Kev rhuav tshem txhais tau tias kev rhuav tshem lub cev lossis kev tshem 
tawm tus neeg qhov qhia txog tus kheej los ntawm cov ntaub ntawv yog li 
ntawv cov ntaub ntawv yuav tsis tuaj yeem qhia txog tus kheej txuas ntxiv 
lawm. 

• Cov ntaub ntawv sau tseg txog kev kawm txhais tau tias hom ntaub ntawv 
sau tseg uas muaj raws li cov ntsiab lus ntawm “cov ntaub ntawv sau tseg 
txog kev kawm” hauv 34 CFR Ntu 99 (cov cai kev nqis tes siv Cov Cai ntawm 
1974, 20 U.S.C. 1232g Tsev Neeg Cov Cai Kev Kawm Ntaub Ntawv thiab 
Tsab Cai Ntiag Tug [Family Educational Rights and Privacy Act (FERPA)] ). 
FERPA teev tseg tias “cov ntaub ntawv sau tseg txog kev kawm” uas yog cov 
ntawv sau tseg cuam tshuam ncaj qha rau tus tub ntxhais kawm thiab tuav 
tswj los ntawm lub chaw saib xyuas kev kawm lossis los ntawm tog uas ua 
lub luag hauj lwm rau lub chaw sawv cev. 

• Lub chaw hauj lwm koom tes nrog txhais tau tias txhua lub tsev kawm hauv 
nroog, lub chaw hauj lwm lossis cov chaw ua hauj lwm uas suav sau, tuav 
tswj, lossis siv tus kheej cov ntaub ntawv, lossis los ntawm cov ntaub ntawv 
uas tau txais, raws li Ntu B ntawm IDEA. 

Tus Neeg Cov Ntaub Ntawv Qhia Txog Tus Kheej 

34 CFR §300.32 
Kev qhia txog tus neeg txhais tau tias cov ntaub ntawv uas muaj: 

a. Koj tus me nyuam lub npe, koj lub npe uas yog ib tug niam txiv, lossis 
lub npe ntawm lwm tus neeg hauv tsev neeg; 

b. Koj tus me nyuam qhov chaw nyob; 
c. Tus neeg qhov kev qhia txog tus kheej, xws li koj tus me nyuam tus 

npawb social security lossis tus npawb tub ntxhais kawm; lossis 
d. Cov npe ntawm kev qhia txog tus kheej lossis lwm cov ntaub ntawv 

uas yuav ua rau tuaj yeem qhia txog koj tus me nyuam nrog rau tej 
yam muaj laj thawj. 

Kev Ceebtoom rau Cov Niam Txiv 

34 CFR §300.612 
Michigan Lub Chaw Hauj Lwm Saib Xyuas Kev Kawm Ntaub Ntawv [Michigan 
Department of Education (MDE)] yuav tsum muab ib tsab ntawv ceebtoom rau cov 
niam txiv uas MDE muaj cov txheej txheem thiab cov cai uas txaus los mus 
ceebtoom rau cov niam txiv txog kev tsis pub lwm tus neeg paub txog tus kheej 
cov ntaub ntawv, suav nrog:  

1. Cov ntsiab lus piav qhia txog kev nthuav tawm cov kev ceebtoom uas tau 
muab ua hom lus hais uas pawg neeg no hais hauv Lub Xeev; 

2. Cov ntsiab lus piav qhia ntawm cov me nyuam txog leej twg yog tus tuav 
tswj tus neeg cov ntaub ntawv qhia txog tus kheej, hom ntaub ntawv uas tau 
muab khaws cia, cov txheej txheem lub xeev txhob txwm siv los mus suav 
sau cov ntaub ntawv (suav nrog cov ntaub ntawv los ntawm cov neeg uas 
suav sau), thiab tau tsim cov ntaub ntawv yav dhau los; 

3. Cov ntsiab lus suav sau los ntawm cov cai thiab cov txheej txheem uas cov 
cai koom nrog yuav tsum tau ua raws li cov kev khaws cia, kev nthuav tawm 
rau tus neeg thib peb, kev muab khaws cia, thiab kev rhuav tshem tus neeg 
cov ntaub ntawv qhia txog tus kheej; thiab 

4. Cov ntsiab lus piav qhia txog txhua cov cai ntawm cov niam txiv thiab cov 
me nyuam yaus ntsig txog cov ntaub ntawv no, suav nrog cov cai raws li 
FERPA thiab nws cov cai kev nqis tes ua hauv 34 CFR Ntu 99.  

Ua ntej ib qho kev qhia txog tus kheej, chaw nyob, lossis cov hauj lwm ntsuas (kuj 
tseem paub zoo tias “nrhiav tus me nyuam”), tsab ntawv ceebtoom yuav tsum raug 
nthuav tawm lossis tshaj tawm hauv cov ntawv tshaj xov xwm lossis lwm cov chaw 
tshaj xov, lossis tag nrho ob qho, nrog rau qhov xwm txheej kev hloov pauv rau 
kev ceebtoom cov niam txiv hla Lub Xeev Cov hauj lwm los qhia, xaiv, thiab ntsuas 
cov me nyuam yaus qhov xav tau kev kawm tshwj xeeb thiab cov kev pab cuam 
tshuam. 

Kev Mus Cuag Tau Cov Cai 

34 CFR §300.613 
Lub chaw hauj lwm koom nrog yuav tsum tau cog lus rau koj txog kev tshawb thiab 
tshuaj xyuas cov ntaub ntawv sau tseg txog kev kawm uas cuam tshuam txog koj 
tus me nyuam uas tau suav sau, tuav tswj, lossis tau siv los ntawm lub chaw hauj 
lwm koom nrog raws li Ntu B ntawm IDEA. Lub chaw hauj lwm koom tes nrog yuav 
tsum ua raws li qhov koj thov kom txhawb thiab tshuaj xyuas ib co ntaub ntawv 
sau tseg txog kev kawm ntawm koj tus me nyuam yam tsis muaj qhov kev tshuaj 
xyuas qeeb thiab ua ntej ib lub rooj sib tham hais txog IEP, lossis ib feem twg 
ntawm cov txheej txheem saib xyuas kev ncaj ncees (suav nrog cov rooj sib tham 
kev hais daws lossis cov rooj sib tham txog kev rau txim), thiab tsis muaj ib qho 
yuav ntev tshaj li 45 hnub tom qab koj tau txais daim ntawv thov. 

Koj cov cai tshawb thiab tshuaj xyuas cov ntaub ntawv sau tseg txog kev kawm 
muaj xws li: 

1. Koj muaj cai kom tau txais lo lus teb los ntawm lub chaw hauj lwm koom 
nrog rau koj cov ntawv thov uas muaj laj thawj rau cov lus piav qhia thiab 
cov kev txhais lus ntawm cov ntawv sau tseg; 

2. Koj muaj cai thov lub chaw hauj lwm koom nrog ntawv kom muab cov ntawv 
luam ntawm cov ntawv sau tseg yog tias koj tsis tuaj yeem tshawb xyuas 
thiab tshuaj xyuas cov ntawv sau tseg tshwj tsis yog tias koj tau txais cov 
ntawv no lawm; thiab 

3. Koj muaj cai kom muaj koj ib tus neeg sawv cev tshawb xyuas thiab tshuaj 
xyuas cov ntawv sau tseg. 

Lub chaw hauj lwm koom tes nrog yuav ua kom ntseeg tias koj muaj cai los mus 
tshawb xyuas thiab tshuaj xyuas cov ntaub ntawv cuam tshuam txog koj tus me 
nyuam tshwj tsis yog tau hais qhia tias koj tsis muaj cai raws li Lub Xeev cov kev 
cai lij choj txog kev tuav tswj xws li cov teeb txog kev ua tus neeg saib xyuas, 
lossis kev sib cais nyob thiab kev sib nrauj. 

Ntawv Sau Tseg Mus Saib Tau 

34 CFR §300.614 
Txhua lub chaw hauj lwm koom nrog yuav tsum tuav tswj cov ntawv sau tseg 
ntawm cov neeg tau txais kev mus saib tau cov ntaub ntawv sau tseg txog kev kho 
mob uas tau suav sau, tuav tswj, lossis tau siv raws li Ntu B ntawm IDEA (zam rau 
kev mus saib los ntawm cov niam txiv thaib cov neeg ua hauj lwm tau txais kev tso 
cai ntawm lub chaw hauj lwm koom nrog), suav nrog lub npe chaw hauj lwm, hnub 
tso rau mus sasib, thiab lub hom phiaj uas tus neeg tau txais kev tso cai siv cov 
ntaub ntawv sau tseg. 

Cov Ntawv Sau Tseg Ntau Dua Ib Tug Me nyuam 

34 CFR §300.615 
Yog tias ib co ntaub ntawv sau tseg txog kev kho mob suav nrog cov ntaub ntawv 
uas ntau dua ib tus me nyuam, cov niam txiv ntawm cov me nyuam no muaj cai 
mus tshawb xyuas thiab tshuaj xyuas cov ntaub ntawv cuam tshuam txog lawv tus 
me nyuam xwb lossis tau  txais kev ceebtoom txog cov ntaub ntawv ntawm tus me 
nyuam ntawv xwb. 

Cov Npe Ntawm Hom Ntaub Ntawv thiab Cov Chaw ntawm Cov Ntaub 
Ntawv 

34 CFR §300.616 
Ib daim ntawv thov, txhua lub chaw hauj lwm koom nrog yuav tsum muab cov npe 
rau koj txog hom ntaub ntawv thiab cov chaw ntawm cov ntaub ntawv sau tseg 
txog kev kawm uas tau suav sau, tuav tswj, lossis tau siv los ntawm lub chaw hauj 
lwm. 

Cov nqi 

34 CFR §300.617 
Txhua lub chaw hauj lwm koom nrog yuav sau cov nqi luam cov ntaub ntawv sau 
tseg uas tau luam rau koj raws li Ntu B ntawm IDEA, yog tias cov nqi tsis muaj 
qhov cuam tshuam li cas rau koj los ntawm kev siv koj cov cai tshawb xyuas thiab 
tshuaj xyuas cov ntawv sau tseg no. 

Lub chaw hauj lwm koom nrog yuav tsis sau cov nqi nrhiav lossis mus nrhiav cov 
ntaub ntawv los raws li Ntu B ntawm IDEA. 

Kev Hloov Kho Cov Ntawv Sau Tseg raws li Niam Txiv Qhov Kev Thov 

34 CFR §300.618 
Yog tias koj ntseeg tias cov ntaub ntawv hauv cov ntawv sau tseg txog kev kawm 
ntaub ntawv ntsig txog koj tus me nyuam uas tau suav sau, tuav tswj, lossis tau siv 
raws li Ntu B ntawm IDEA yog sau tsis raug, sau tsis txhij, lossis txhuam cov cai 
ntiag tug ntawm lwm cov cai ntawm koj tus me nyuam, koj tuaj yeem thov lub 
chaw hauj lwm koom nrog uas tuav tswj cov ntaub ntawv no kom hloov cov ntaub 
ntawv. 

Lub chaw hauj lwm koom nrog yuav tsum xaiv seb qhov kev hloov pauv cov ntaub 
ntawv puas yog ua raws li qhov uas koj thov nyob hauv lub sij hawm tsim nyog txij 
thaum tau txais koj tsab ntawv thov. 

Yog tias lub chaw hauj lwm koom nrog tsis kam hloov cov ntaub ntawv raws li qhov 
koj thov, nws yuav tsum tau ceebtoom rau koj txog qhov uas tsis kam hloov thaib 

qhia rau koj tias koj muaj cai foob thov saib xyuas kev ncaj ncees uas tau piav qhia 
hauv qab ntawm lub ncauj lus, Cov Hauv Kev Rau Thov Saib Xyuas Kev Ncaj Ncees.  

Cov Hauv Kev rau Thov Saib Xyuas Kev Ncaj Ncees 

34 CFR §300.619 
Lub chaw hauj lwm koom tes nrog yuav tsum, saib xyuas cov ntawv thov, muab lub 
sij hawm rau koj thov saib xyuas kev ncaj ncees rau cov ntaub ntawv uas muaj kev 
nyuaj hauv cov ntaub ntawv sau tseg txog kev kawm ntawv txog koj tus me nyuam 
kom paub tseeb tias nws tau sau tsis raug, sau tsis txhij, lossis ua txhaum cov cai 
ntiag tug lossis lwm cov cai ntawm koj tus me nyuam. 

Cov Txheej Txheem Saib Xyuas Kev Ncaj Ncees 

34 CFR §300.621 
Qhov kev saib xyuas kev ncaj ncees rau cov ntaub ntawv muaj qhov nyuaj hauv 
cov ntawv sau tseg kev kawm ntawv yuav tsum tau txais kev kho raws li cov txheej 
txheem hais txog kev saib xyuas kev ncaj ncees raws li FERPA. 

Cov Txiaj Ntsig Los Ntawm Kev Saib Xyuas Kev Ncaj Ncees  

34 CFR §300.620 
Yog tias, cov txiaj ntsig los ntawm kev saib xyuas kev ncaj ncees, lub chaw hauj 
lwm koom nrog txiav txim tias cov ntaub ntawv sau tsis raug, sau tsis txhij lossis 
ua txhaum lwm yam ntawm cov cai ntiag tug lossis lwm cov cai ntawm tus me 
nyuam, nws yuav tsum tau hloov cov ntaub ntawv kom raug thiab sau ib tsab 
ntawv ceebtoom rau koj. 

Yog tias, cov txiaj ntsig los ntawm kev saib xyuas kev ncaj ncees, lub chaw hauj 
lwm koom nrog xaiv tias cov ntaub ntawv tsis raug, sau tsis txhij, lossis ua txhaum 
lwm yam cai ntiag tug lossis lwm cov cai ntawm koj tus me nyuam, nws yuav tsum 
ceebtoom rau koj txog qhov koj muaj cai muab cov ntaub ntawv tso ntxiv rau hauv 
koj tus me nyuam cov ntawv uas teev tseg cov lus pom txog cov ntaub ntawv lossis 
muab cov laj thawj uas koj tsis pom zoo nrog cov kev txiav txim siab ntawm lub 
chaw hauj lwm koom nrog. 

Cov ntsiab lus piav qhia uas muab tso rau hauv cov ntawv sau tseg txog koj tus me 
nyuam yuav tsum: 

1. Tau txais kev saib xyuas los ntawm lub chaw hauj lwm koom nrog ua ib feem 
ntawm cov ntawv sau tseg txog koj tus me nyuam kom txog thaum cov 
ntawv sau tseg lossis cov ntawv raug tshuaj xyuas uas tau tuav tswj los 
ntawm lub chaw hauj lwm koom nrog; thiab 

2. Yog tias lub chaw hauj lwm koom nrog nthuav tawm cov ntawv sau tseg 
ntawm koj tus me nyuam lossis cov ntawv uas muaj feem cuam tshuam txog 

ib tus twg, ces yuav tsum muab cov ntsiab lus piav qhia nthauv twm ib yam 
nkaus rau tus neeg ntawd. 

Tsab Ntawv Tso Cai Rau Nthuav Tawm Tus Neeg Cov Ntaub Ntawv 
Qhia Txog Tus Kheej 

34 CFR §300.622 
Tshwj tsis yog nthuav tawm tus neeg cov ntaub ntawv qhia txog tus kheej hauv cov 
ntaub ntawv kev kawm (yam tsis muaj niam txiv daim ntawv tso cai) tau tso cai 
raws li FERPA, koj daim ntawv tso cai yuav tsum tua txais ua ntej tus neeg cov 
ntaub ntawv qhia txog tus kheej raug nthuav tawm rau cov neeg uas tsis yog neeg 
ua hauj lwm hauv lub chaw hauj lwm koom nrog. Zam rau qhov raws li qhov xwm 
txheej hauv qab no, tsis tas yuav tsum tau txais koj tsab ntawv tso cai ua ntej 
nthuav tawm koj cov naub ntawv qhia txog tus kheej rau cov neeg ua hauj lwm 
ntawm lub chaw hauj lwm koom nrog txhawm rau lub hom phiaj ntawm cov rooj 
sib tham uas yuav tsum muaj nyob ntawm Ntu B ntawm IDEA. 

Koj tsab ntawv tso cia, lossis daim ntawv tso cai ntawm tus me nyuam muaj feem 
uas lub hnub nyoog txog raws li Lub Xeev tsab kev cai lij choj, yuav tsum tau txais 
ua ntej tus neeg cov ntaub ntawv qhia txog tus kheej raug nthuav tawm rau cov 
neeg ua hauj lwm ntawm lub chaw hauj lwm koom nrog txhawm rau muab lossis 
them nyiaj rau cov kev pab cuam hloov chaw. 

Yog tias koj tus me nyuam kawm nyob hauv lossis tab tom yuav mus kawm nyob 
hauv lub tsev kawm ntawv ntiav uas tsis nyob tib qho chaw hauv lub tsev kawm 
hauv nroog uas koj nyob rau huv, koj tsab ntawv tso cai yua vtsum tau txais ua 
ntej ib cov ntaub ntawv qhia txog tus kheej txog koj tus me nyuam raug nthuav 
tawm ntawm cov neeg ua hauj lwm hauv lub tsev kawm hauv nroog uas lub tsev 
kawm ntawv ntiav nyob hauv thiab cov neeg ua hauj lwm hauv lub tsev kawm hauv 
nroog ntawm qhov chaw uas koj nyob. 

Cov kev nyab xeeb 

34 CFR §300.623 
Txhua lub chaw hauj lwm koom tes nrog yuav tsum tau tiv thaiv tsis pub lwm tus 
paub txog tus neeg cov ntaub ntawv qhia txog tus kheej thaum lub sij hawm suav 
sau, khaws tseg, nthuav tawm, thiab thaum muab rhuav tshem pov tseg. 

Ib tus neeg ua hauj lwm ntawm txhua lub chaw hauj lwm koom nrog yuav tsum ua 
lub luag hauj lwm kom ntseeg tias tsis pub lwm tus neeg paub txog tus neeg ib co 
ntaub ntawv qhia txog tus kheej. 

Txhua tus neeg uas suav sau cov ntaub ntawv lossis siv tus neeg cov ntaub ntawv 
qhia txog tus kheej yuav tsum tau txais kev qhia paub lossis cov lus qhia ntsig txog 

Michigan cov kev cai thiab cov txheej txheem hais txog kev tsis pub lwm tus neeg 
paub raws li Ntu B ntawm IDEA thiab FEFPA. 

Txhua lub chaw hauj lwm koom nrog yuav tsum tuav tswj, zej tsoom cov kev 
tshuaj xyuas, cov muaj npe tam sim no ntawm lub npe thiab cov luag hauj lwm 
ntawm cov neeg ua hauj lwm uas nyob hauv lub chaw hauj lwm uas yuav mus saib 
tau tus neeg cov ntaub ntawv qhia txog tus kheej. 

Kev rhuav tshem cov ntaub ntawv 

34 CFR §300.624 
Koj lub tsev kawm hauv nroog yuav tsum tau ceebtoom rau koj thaum tus neeg cov 
ntaub ntawv qhia txog tus kheej tau suav sau, saib xyuas, lossis siv raws li Ntu B 
ntawm IDEA tsis tas yuav txuas ntxiv muab cov kev pab txog kev kawm rau koj tus 
me nyuam lawm. 

Cov ntaub ntawv yuav tsum raug rhuav tshem pov tseg raws li qhov koj thov. 
Txawm li cas los xij, cov ntaub ntawv uas siv tau must as ib txhis ntawm koj tus me 
nyuam lub npe, chaw nyob, thiab npawb xovtooj, nws li qeb kawm, cov ntaub 
ntawv sau tseg txog kev mus kawm, kev mus koom hauv chav kawm, kev kawm 
tiav hauv theem qeb kawm, thiab xyoo kawm tiav tej zaum yuav muab khaws cia 
yam tsis muaj qhov txwv lub sij hawm. 

Tub Ntxhais Kawm Cov Cai 

34 CFR §300.625 
Raws li cov cai rau FERPA, cov cai ntawm niam txiv ntsig txog cov ntaub ntawv sau 
tseg txog kev kawm tau muab xa rau tus tub ntxhais kawm thaum muaj 18 xyoo. 

Cov cai ntawm cov niam txiv raws li Ntu B ntawm IDEA hais txog cov ntaub ntawv 
sau tseg txog kev kawm ntaub ntawv kuj tseem raug xa mus rau tus tub ntxhais 
kawm thaum muaj 18 xyoo. Txawm li cas los xij, lub chaw hauj lwm koom nrog 
yuav tsum tau muab ib tsab ntawv ceebtoom uas yuav tsum muab raws li Ntu B 
ntawm IDEA rau tus tub ntxhais kawm thiab cov niam txiv. 

Kev sib kho kom haum 

Kev sib kho kom haum  

34 CFR §300.506 

Feem ntau 
MDE tau tsim cov txheej txheem los hais daws kev sib nkag siab uas muaj rau koj 
thiab lub tsev kawm hauv nroog los hais daws qhov kev tsis sib haum xeeb uas 

cuam tshuam txog ib qho teebmeem raws li Ntu B lossis Ntu C ntawm IDEA, suav 
nrog cov teebmeem uas muaj ua ntej sau cov ntawv thov saib xyuas kev ncaj 
ncees hauv xeev lossis cov txheej txheem foob thov saib xyuas kev ncaj ncees. Yog 
li ntawv, qhov sib hais kom nkag siab muaj los hais daws cov kev tsis haum xeeb 
raws li Ntu B lossis Ntu C ntawm IDEA, txawm tias koj yuav tau sau cov txheej 
txheem saib xyuas kev ncaj ncees uas tau thov kom muaj lub rooj sib tham saib 
xyuas kev ncaj ncees raws li piav qhia hauv qab lub ncauj lus, Kev Sau Daim 
Ntawv Foob Tsis Txaus Siab. 

Cov yuav tsum tau ua 
Cov txheej txheem ua kom paub tseeb tias cov txheej txheem sib hais kom nkag 
siab: 

1. Yog kev yeem ntawm tus kheej ntawm koj tog thiab lub tsev kawm hauv 
nroog tog; 

2. Tsis siv rau kev tsis kam lees lossis ua qeeb rau koj cov cai thov saib xyuas 
kev ncaj ncees, lossis rau qhov kev tsis kam lees lwm cov cai uas koj muaj 
raws li Ntu B lossis Ntu C ntawm IDEA; thiab 

3. Tau tsim los ntawm cov kws hais plaub tau zoo thiab ncaj nruab nrab uas tau 
txais kev qhia paub txog cov txuj ci kev hais plaub tau zoo. 

Lub tsev kawm hauv nroog yuav tsim cov qauv txheej txheem uas muaj rau cov 
niam txiv thiab cov tsev kawm ntawv uas xaiv tsis siv cov txheej txheem kev sib 
hais kom nkag siab, cov hauv kev uas haum raws li thaum lub sij hawm thiab cov 
chaw uas muaj kev yooj yim rau koj nrog rau tog uas tsis txuas siab: 

1. Tus neeg uas tab tom muaj kev cog lus nrog lub chaw hauj lwm kev xaiv hais 
raws qhov kev tsis sib haum xeeb raws li qhov tsim nyog, lossis cov kev qhia 
paub rau niam txiv thiab cov ntaub ntawv lossis lub tuam tsev pab cuam cov 
niam txiv hauv zej zog hauv Lub Xeev; thiab 

2. Tus neeg yuav piav qhia txog cov txiaj ntsig thiab cov kev pab txhawb uas 
siv ntawm cov txheej txheem sib hais kom nkag siab rau koj. 

MDE yuav tsum tuav tswj cov npe ntawm cov neeg uas yog cov kws hais plaub tau 
zoo thiab paub txog cov kev cai lij choj thiab cov cai uas cuam tshuam txog kev 
muab cov kev kawm tshwj xeeb thiab cov kev pab cuam tshuam. MDE yuav tsum 
xaiv cov kws hais plaub los ntawm kev kwv yees xaiv, kev sib hloov raws zeeg, 
lossis lwm txoj hauv kev xaiv. 

Lub xeev muaj lub luag hauj lwm them cov nqi ntawm cov txheej txheem hais 
plaub, suav nrog cov nqi rooj sib tham. Cov kev pab no tau muab los ntawm Lub 
Chaw Pab Cuam Hais Plaub Txog Cov Kev Kawm Tshwj Xeeb [Special Education 
Mediation Services] (http://MiKids1st.org). 

http://mikids1st.org/
http://mikids1st.org/

Txhua lub rooj sib tham hauv cov txheej txheem kev hais plaub yuav tsum tau 
teem caij raws li lub sij hawm thiab tau teeb tsa ntawm qhov chaw uas tsim nyog 
rau koj thiab lub tsev kawm hauv nroog. 

Yog tias koj thiab lub tsev kawm hauv nroog hais daws kev tsis sib haum xeeb hla 
cov txheej txheem kev hais plaub, tog nrho ob tog yuav tsum tau mus rau qhov 
kev sib pom zoo raws txoj cai uas teeb tsa los hais daws thiab qhov uas: 

1. Teev tseg tias txhua cov kev sib txuas lus uas tshwm sim thaum lub sij 
hawm ua cov txheej txheem hais plaub uas yuav khaws cia tsis pub lwm tus 
neeg paub thiab yuav tsis siv ua qhov pov thawj hauv ib qho txheej txheem 
thov saib xyuas kev ncaj ncees lossis cov txheej txheem saib xyuas pej 
xeem; thiab 

2. Tau kos npe los ntawm ob tog koj thiab tus neeg sawv cev ntawm lub tsev 
kawm hauv nroog uas tau txais kev tso cai rau sawv cev lub tsev kawm hauv 
nroog. 

Ib tsab ntawv sau, kos npe ntawm qhov kev pom zoo ntawm ob tog yog ib tsab 
ntawv tseem ceeb hauv ib lub tsev hais plaub hauv Xeev ntawm kev sib hais rooj 
plaub (lub tsev hais plaub uas muaj cai raws li Lub Xeev tsab kev cai lij choj kom 
hais hom plaub ntug no) lossis hauv lub tsev hais plaub hauv nroog ntawm 
Tebchaws Asmeskas. 

Kev sib txuas lus uas tshwm sim thaum lub sij hawm ua cov txheej txheem sib hais 
plaub uas yuav tsum tsis pub lwm tus neeg paub. Lawv tsis tuaj yeem raug siv ua 
ib qho pov thawj hauv ib qho txheej txheem saib xyuas kev ncaj ncees yav tom 
ntej lossis zej tsoom cov txheej txheem ntawm tsoomfwv lub tsev hais plaub lossis 
lub xeev ub tsev hais plaub ntawm lub xeev uas tau txais kev pab raws li Ntu B 
lossis Ntu C ntawm IDEA. 

Kev coj ncaj nraub ntawm tus kws hais plaub 
Tus kws hais plaub: 

1. Yuav tsis yog tus neeg ua hauj lwm ntawm MDE lossis lub tsev kawm hauv 
nroog uas tau cuam tshuam hauv qhov kev kawm lossis kev saib xyuas 
ntawm koj tus me nyuam; thiab 

2. Yuav tsum tsis muaj txiaj ntsig rau tus kheej lossis hauv txoj hauj lwm los 
ntawm tus kws hais plaub cov hauj lwm hais plaub. 

Ib tus neeg uas muaj feem ua tus kws hais plaub tsis yog tus neeg ua hauj lwm 
ntawm lub tsev kawm hauv nroog lossis Lub Xeev lub chaw hauj lwm hais daws vim 
tias nws tau txais kev them nyiaj los ntawm lub chaw hauj lwm lossis lub tsev 
kawm hauv nroog ua ib tus kws hais plaub. 

Cov Txheej Txheem Qhov Kev Thov Saib Xyuas Hauv Xeev 

Qhov Sib Txawv Ntawm Cov Txheej Txheem Saib Xyuas Kev Ncaj 
Ncees thiab Cov Txheej Txheem Qhov Kev Thov Saib Xyuas Hauv 
Xeev  
Cov cai rau Ntu B ntawm IDEA yog cov txheej txheem teev tseg sib txawv rau Qhov 
Kev Thov Saib Xyuas Hauv Xeev thiab cov txheej txheem hais plaub thiab saib 
xyuas kev ncaj ncees. Raws li tau piav qhia hauv qab no, txhua tus neeg lossis lub 
koom haum yuav sau ntawv thov Qhov Kev Saib Xyuas Hauv Xeev qhov ua txhaum 
cai Ntu B lossis Ntu C uas yuav tsum tau ua los ntawm lub tsev kawm hauv nroog, 
MDE, lossis tsoomfwv lwm lub chaw hauj lwm. Tsuas yog koj lossis lub tsev kawm 
hauv nroog yuav sau ntawv thov foob kev tsis txaus saib rau ib qho teebmeem 
cuam tshuam txog cov ntawv thov lossis kev tsis kam lees pib lossis hloov cov 
ntaub ntawv qhia txog tus kheej, kev ntsuas lossis qhov chaw kawm ntawv ntawm 
tus me nyuam xiam oos qhab, lossis muab FAPE rau tus me nyuam. Thaum tus 
neeg ua hauj lwm ntawm MDE feem ntau yuav tsum hais daws Qhov Kev Thov Saib 
Xyuas Hauv Xeev hauv sij hawm 60 hnub, tshwj tsis yog tau txuas lub sij hawm 
ntxiv, qhov ALJ yuav tsum hais daws qhov kev tsis txaus siab (yog tias tsis hais 
dws los ntawm cov rooj sib tham hais daws lossis los ntawm kev sib hais ntawm ob 
tog) thiab tau sau ib tsab ntawv txiav txim hauv sij hawm 45 hnub tom qab hnub 
kawg ntawm ncua sij hawm hais daws, raws li tau piav qhia hauv cov ntaub ntawv 
no raws li lub ncauj lus, Cov Txheej Txheem Hais Daws, tshwj tsis yog ALJ tau 
txais kev txuas lub sij hawm tshwj xeeb raws li qhov koj thov lossis lub tsev kawm 
hauv nroog thov. Qhov Kev Thov Saib Xyuas Hauv Xeev thiab cov txheej txheem 
hais daws, kev hais daws thiab cov txheej txheem saib xyuas kev ncaj ncees tau 
piav qhia ntau dua hauv qab no. 

Kev Hloov Kho Cov Txheej Txheem Qhov Kev Thov Saib Xyuas Hauv 
Xeev 

34 CFR §300.151 

Feem ntau 
MDE yuav tsum muaj ib tsab ntawv txog cov txheej txheem (saib Cov Cai Tswj 
Hwm rau Qhov Kev Kawm Tshwj Xeeb, Cov cai 340.1701a, 340.1851-1853) rau: 

1. Kev hais daws Qhov Kev Thov Saib Xyuas Hauv Xeev, suav nrog cov ntawv 
foob sau tuaj ntawam lub koom haum lossis tus neeg tuaj ntawm lwm lub 
xeev; 

2. Kev sau ntawv foob tsis txaus siab. 
3. Kev nthuav tawm thoob plaws Qhov Kev Thov Saib Xyuas Hauv Xeev kev tsis 

txaus siab rau cov niam txiv thiab lwm cov neeg uas xav paub, suav nrog 
kev qhia paub rau niam txiv thiab cov chaw muab ntaub ntawv, cov cai kev 

tiv thaiv thiab kev pab txhawb, cov chaw pab cuam kev nyob ib leeg, thiab 
lwm cov chaw pab uas tsim nyog. 

Kev pab hais daws rau qhov tsis kam lees muab cov kev pab tsim nyog 
Hauv kev hais daws Qhov Kev Thov Saib Xyuas Hauv Xeev hauv qhov uas MDE tau 
pom tias tsis muab cov kev pab tsim nyog, MDE yuav tsum hais daws: 

1. Qhov tsis muab cov kev pab tsim nyog, suav nrog qhov kev coj ua raug yam 
tsim nyob hais daws qhov xav tau ntawm tus me nyuam; thiab  

2. Kev tsis muab cov kev pab tsim nyog rau yav tom ntej rau txhua tus me 
nyuam yaus xiam oos qhab. 

Cov Txheej Txheem Qis Kawg Kev Thov Saib Xyuas Hauv Xeev 

34 CFR §300.152 

Lub sij hawm txwv; cov txheej txheem qis kawg 
MDE, hla Lub  Chaw Hauj Lwm Saib Xyuas Kev Kawm Tshwj Xeeb [Office of Special 
Education (OSE)], yuav suav nrog hauv nws Qhov Kev Thov Saib Xyuas Hauv Xeev 
raws li lub sij hawm luv ntawm 60 hnub tom qab sau tsab ntawv foob mus rau:  

1. Kev nqis tes qhov kev tshawb nrhiav nyob ib leeg, yog tias MDE txiav txim 
siab tias qhov kev tshawb qhov tseeb yog ib qho tsim nyog; 

2. Muab lub sij hawm rau tus neeg sau ntawv foob tsis txaus siab kom xa cov 
ntaub ntawv ntxiv, nrog kev hais ntawm ncauj lossis sau ntawv, txog cov 
ntsiab lus hauv cov ntawv foob; 

3. Muab lub sij hawm rau lub tsev kawm hauv nroog lossis tsoomfwv lwm lub 
chaw hauj lwm kom teb rau daim ntawv foob tsis txaus siab, suav nrog qhov 
uas qis kawg: (a) ntawm ntawm txoj kev xaiv ntawm lub chaw hauj lwm, 
daim ntawv thov kom hais daws qhov kev tsis txaus siab; thiab (b) lub sij 
hawm rau niam txiv uas tau sau daim ntawv foob tsis txaus siab thiab lub 
chaw hauj lwm kom yeem ntawm tus kheej pom zoo koom nrog hauv qhov 
kev sib hais kom nkag siab; 

4. Tshuaj xyuas txhua cov ntaub ntawv cuam tshuam thiab txiav txim siab 
ntawm tus kheej raws li qhov uas lub tsev kawm hauv nroog lossis lwm lub 
chaw hauj lwm uas yuam cai yam yuav tsum tau ua ntawm Ntu B ntawm 
IDEA; thiab 

5. Tawm tsab ntawv sau txiav txim siab rau daim ntawv foob kev tsis txaus siab 
uas hais daws txhua qhov haum rau hauv cov ntawv foob kev tsis txaus siab 
thiab muaj: (a) cov nrhiav pom tias muaj tseeb thiab cov ntsiab lus xaus; 
thiab (b) cov laj thawj rau MDE qhov kev txiav txim siab kawg. 

Kev txuas lub sij hawm; kev txiav txim siab kawg; kev nqis tes ua  
MDE cov txheej txheem tau piav qhia saum toj saud kuj tseem yuav tsum: 

1. Tso cai txuas ntxiv lub sij hawm li ntawm 60 hnub tsuas yog txwv lub sij 
hawm yog tias: (a) kev xwm txheej kev zam uas muaj nrog kev hawm Qhov 
Kev Thov Saib Xyuas Hauv Xeev; lossis (b) niam txiv thiab lub tsev kawm 
hauv nroog lossis tsoomfwv lwm lub chaw hauj lwm uas cuam tshuam nrog 
kev yeem ntawm tus kheej pom zoo txuas lub sij hawm rau hais daws qhov 
teebmeem hla kev sib hais kom nkag siab. 

2. Suav nrog cov txheej txheem rau kev nqis tes ua muaj txiaj ntsig zoo ntawm 
MDE qhov kev txiav txim siab kawg, yog tias xav tau, suav nrog: (a) cov 
hauj lwm kev pab cuam txuj ci; (b) kev sib kom lus; thiab (c) kev nqis tes ua 
raug rau qhov kev ua tiav raug cai. 

Qhov Kev Thov Saib Xyuas Hauv Xeev thiab cov txheej txheem saib xyuas 
kev ncaj ncees  
Yog tias tau txais tsab ntawv Qhov Kev Thov Saib Xyuas Hauv Xeev uas kuj tseem 
hais txog cov txheej txheem saib xyuas kev ncaj ncees raws li tau piav qhia hauv 
qab no hauv qab lub ncauj lus, Kev Sau Daim Ntawv Foob Tsis Txaus Siab, 
lossis Qhov Kev Thov Saib Xyuas Hauv Xeev uas muaj ntau cov teebmeem ntawm 
ib los yog ntau ntu ntawm qhov kev saib xyuas kev ncaj ncees, Lub Xeev yuav 
tsum tso tseg qhov kev tsis txaus siab hauv Xeev, lossis ib ntu twg ntawm Qhov 
Kev Thov Saib Xyuas Hauv Xeev uas tau hais daws hauv cov txheej txheem saib 
xyuas kev ncaj ncees kom txog thaum dhau qhov kev saib xyuas kev ncaj ncees. Ib 
qho teebmeem hauv Qhov Kev Thov Saib Xyuas Hauv Xeev uas tsis yog ib feem 
ntawm cov txheej txheem saib xyuas kev ncaj ncees uas yuav tsum tau hais daws 
uas yog siv lub sij hawm txwv thiab cov txheej txheem uas piav qhia saum toj 
saud. 

Yog tias qhov teebmeem tau tshwm sim hauv Qhov kev thov Kev Saib Xyuas Hauv 
Xeev yav tas los tau raug xaiv ua qhov txheej txheem saib xyuas kev ncaj ncees 
uas cuam tshuam nyog tib co neeg (koj thiab lub tsev kawm hauv nroog), ces cov 
txheej txheem ssaib xyuas kev ncaj ncees qhov kev txiav txim cuam tshuam txog 
qhov teebmeem ntawv thiab MDE yuav tsum tau ceebtoom tus neeg thov saib 
xyuas txog qhov uas sib cuam tshuam ntawv. 

Qhov foob tsis txaus siab lub tsev kawm hauv nroog lossis tsoomfwv lwm lub chaw 
hauj lwm txog qhov tsis txiav txim raws li cov txheej txheem saib xyuas kev ncaj 
ncees yuav tsum raug hais daws los ntawm MDE. 

Kev Sau Daim Ntawv Thov Kev Saib Xyuas Hauv Xeev 

34 CFR §300.153 
Lub kaum haum lossis tus neeg yuav sau ib daim ntawv nrog rau kos npe Thov kev 
saib xyuas hauv lub xeev raws li cov txheej txheem tau piav saum toj sauv. 

Qhov kev thov saib xyuas hauv xeev yuav tsum muaj xws li:  

1. Cov ntsiab lus uas lub tsev kawm hauv nroog lossis tsoomfwv lwm lub chaw 
hauj lwm tau ua txhaum: 
a. Ib qho kev muab rau ntawm cov cai kev tswj hwm rau qhov kev kawm 

tshwj xeeb; 
b. 1976 PA 451, MCL 380.1 et seq., raws li nws cov kev cuam tshuam txog 

cov kev kawm tshwj xeeb thiab cov kev pab; 
c. Cov neeg nyob hauv tsab cai kev kawm ntawv neeg xiam oos qhab xyoo 

2004, 20 U.S.C., tshooj 33, §1400 et seq., thiab cov cai kev nqis tes siv 
tsab cai, 34 C.F.R. ntu 300, thiab 34 C.F.R. ntu 303; Cov muaj tseeb uas 
teev tseg ntawv;  

d. Lub tsev kawm hauv nroog qhov kev npaj sij hawm nraub nrab; 
e. Pab pawg pab txhawb qhov kev pab kev kawm rau ib tus neeg, lub chaw 

hauj lwm saib xyuas kev txiv txim siab, lossis lub tsev hais plaub txiav 
txim rws li qhov kev pab kev kawm tshwj xeeb lossis cov kev pab; lossis 

f. Lub xeev cov ntaub ntawv thov rau tsoomfwv cov nyiaj pab raws li IDEA. 
2. Cov kev kos npe thiab cov ntaub ntawv tiv toj rau tus neeg thov kev saib 

xyuas; thiab 
3. Yog tias qhov kev liam ua txhaum ib tus me nyuam twg: 

a. Lub npe ntawm thiab qhov chaw nyob ntawm tus me nyuam nyob 
hauv; 

b. Lub npe ntawm lub tsev kawm ntawv uas tus me nyuam mus 
kawm; 

c. Yog tias tus me nyuam lossis tus hluas yog neeg tsis muaj tsev 
nyob, muaj cov ntaub ntawv tiv toj rau tus me nyuam, thiab lub 
npe ntawm lub tsev kawm uas tus me nyuam mus kawm; 

d. Cov ntsiab lus piav qhia txog qhov teebmeem tshwm sim ntawm 
tus me nyuam, suav nrog qhov tseeb uas cuam tshuam txog qhov 
teebmeem; thiab 

e. Qhov kev thov hais daws qhov teebmeem txhawm rau kom paub 
ntau ntxiv thiab muaj qhov rau tus neeg sau ntawv thov saib xyuas 
kev ncaj ncees thaum lub sij hawm sau ntawv foob kev tsis txaus 
siab. 

Qhov kev tsis txaus siab yuav tsum hais txog qhov kev ua txhaum uas tshwm sim 
tsis pub ntev tshaj ib xyoos ua ntej hnub MDE lossis ISD tau txais tsab ntawv sau 
txog kev tsis txaus siab. 

Tus neeg sau ntawv foob thov kev saib xyuas hauv Xeev yuav tsum muab daim 
ntawv thov kev saib xyuas luam xa mus rau lub tsev kawm hauv nroog lossis 
tsoomfwv lwm lub chaw hauj lwm sawv cev nrog OSE. 

MDE tau tsim ib daim qauv ntawv foos los pab sau qhov kev thov kev saib xyuas 
hauv Xeev. Daim qauv ntawv foos muaj nyob ntawm OSE tus website 

http://michigan.gov/specialeducation

(www.michigan.gov/specialeducation). Koj tsis tas yuav tsum siv daim qauv ntawv 
foos no. Txawm li cas los xij, daim ntawv tsis txaus siab yuav tsum muaj cov ntaub 
ntawv tseem ceeb rau sau daim ntawv thov saib xyuas hauv eev (Saib 1-4 saum toj 
sauv).  

Cov Qauv Txheej Txheem Kev Sau Ntawv Foob Tsis Txaus 
Siab 

Kev Sau Daim Ntawv Foob Tsis Txaus Siab  

34 CFR §300.507 

Feem ntau 
Koj lossis lub tsev kawm hauv nroog yuav sau ib daim ntawv foob tsis txaus siab 
txog ib qho teebmeem cuam tshuam txog qhov kev thov lossis qhov tsis kam lees 
pib lossis hloov cov ntaub ntawv qhia txog tus kheej, kev ntsuas lossis qhov chaw 
tso mus kawm ntawm koj tus me nyuamm, lossis kev muab FAPE rau koj tus me 
nyuam.  

Kev foob tsis txaus siab yuav tsum hais txog qhov kev ua txhaum uas tshwm sim 
tsis pub ntev tshaj ob xyoos ua ntej koj lossis koj lub tsev kawm hauv nroog paub 
lossis yuav tsum tau paub txog qhov kev ua txhaum uas ua lub hauv paus ntawm 
qhov kev foob tsis txaus siab. 

Cov sij hawm teev tseg saum toj sauv siv tsis tau rau koj yog tias koj tsis tuaj 
yeem sau ntawv foob tsis txaus siab nyob hauv lub sij hawm vim yog:  

1. Lub tsev kawm hauv nroog txhob txwm tsis nthuav tawm qhov tseeb uas 
nws tau hais daws qhov teebmeem uas muaj hauv qhov kev tsis txaus siab; 
lossis 

2. Lub tsev kawm hauv nroog ceev cov ntaub ntawv ntawm ntawm koj uas nws 
yuav tsum tau muab rau koj raws li Ntu B lossis Ntu C ntawm IDEA.  

Cov ntaub ntawv ntawm cov niam txiv 
Lub tsev kawm hauv nroog yuav tsum tau ceebtoom rau koj txog cov kev pab dawb 
lossis txo nqi qis thiab lwm cov kev pab uas cuam tshuam muaj nyob hauv qhov 
chaw yog tias koj thov cov ntaub ntawv, lossis yog tias koj lossis lub tsev kawm 
hauv nroog sau daim ntawv foob tsis txaus siab. 

Kev Foob Tsis Txaus Siab  

34 CFR §300.508 

Feem ntau 
Txhawm rau thov saib xyuas kev ncaj ncees, koj lossis lub tsev kawm hauv nroog 
(lossis koj tus kws lij choj lossis lub tsev kawm hauv nroog tus kws lij choj) yuav 
tsum sau ntawv foob tsis txaus siab piav qhia txog MDE, thiab muab ib daim ntawv 
luam rau lwm tog. Daim ntawv tsis txaus siab yuav tsum muaj txhua cov ntsiab lus 
uas muaj npe hauv qab no thiab yuav tsum muab khaws cia tsis pub lwm tus paub.  

Cov ntsiab lus ntawm daim ntawv tsis txaus siab 
Daim ntawv foob tsis txaus siab yuav tsum muaj: 

1. Lub npe ntawm tus me nyuam; 
2. Qhov chaw nyob ntawm tus me nyuam uas nyob hauv; 
3. Lub npe ntawm tus me nyuam lub tsev kawm ntawv; 
4. Yog tias tus me nyuam yog ib tus me nyuam lossis tus hluas tsis muaj tsev 

nyob, ces muab tus me nyuam cov ntaub ntawv chaw nyob thiab lub npe 
ntawm tus me nyuam lub tsev kawm ntawv; 

5. Cov ntsiab lus piav qhia txog qhov teebmeem ntawm tus me nyuam uas 
cuam tshuam txog qhov kev thov lossis tsis kam lees txiav txim, suav nrog 
qhov tseeb cuam tshuam txog qhov teebmeem; thiab 

6. Qhov kev hais daws daim ntawv thov ntawm qhov teebmeem rau qhov kom 
paub zoo dua thiab muaj rau koj lossis koj lub tsev kawm hauv nroog thaum 
lub sij hawm ntawv. 

Tsab ntawv ceebtoom uas xav tau ua ntej thov saib xyuas kev ncaj ncees 
ntawm qhov kev sau ntawv foob tsis txaus siab 
Koj lossis lub tsev kawm hauv nroog yuav tsis muaj ib tsab ntawv foob tsis txaus 
siab kom txog thaum koj lossis koj lub tsev kawm hauv nroog (lossis koj tus kws lij 
choj lossis lub tsev kawm hauv nroog tus kws lij choj), sau tsab ntawv foob tsis 
txaus siab uas muaj cov ntaub ntawv muaj npe saum toj sauv. Daim ntawv foob 
tsis txaus siab feem ntau sau thaum nws tau txais los ntawm MDE thiab lwm lub 
chaw hauj lwm.  

Kev muaj txhij ntawm daim ntawv tsis txaus siab 
Txhawm rau kom daim ntawv foob tsis txaus siab mus tau tom ntej, nws yuav tsum 
muaj cov ntsiab lus txhij txhua. Daim ntawv foob tsis txaus siab yuav xam tias 
muaj txhij (kom muaj cov ntsiab lus txaus raws li cov yuav tsum muaj saum toj 
sauv) tshwj tsis yog tus neeg tau txais daim ntawv foob tsis txaus siab (koj lossis 
lub tsev kawm hauv nroog) qhov kev ceebtoom x thiab tsab ntawv sau tuaj ntawm 
lwm tus neeg, nyob hauv sij hawm 5 hnub txij thaum tau txais tsab ntawv tsis 
txaus siab, tog uas tau txais tsab ntawv no ntseeg tias daim ntawv foob tsis txaus 
siab muaj tsis txhij txhua yam hais los saum toj sauv. 

Nyob hauv tsib hnub ua hauj lwm thaum tau txais tsab ntawv ceebtoom ntawm tus 
neeg no (koj lossis lub tsev kawm hauv nroog) txiav txim siab tias daim ntawv foob 
tsis txaus siab muaj txhij, ALJ yuav tsum xaiv seb daim ntawv foob tsis txaus siab 
puas raug raws li qhov yuav tsum muaj li saum toj sauv, thiab tsab ntawv 
ceebtoom uas koj thiab lub tsev kawm hauv nroog sau tuaj kiag tam sim.  

Kev kho daim ntawv tsis txaus siab 
Koj lossis lub tsev kawm hauv nroog yuav muaj qhov kev hloov pauv rau daim 
ntawv tsis txaus siab tsuas yog tias:  

1. Lwm tog tau sau ntawv pom zoo txog qhov kev hloov pauv no thiab tau 
muab lub caij nyoog los hais daws daim ntawv foob tsis txaus siab hla lub 
rooj sib tham hais daws, piav qhia hauv qab no; lossis 

2. Qhov ALJ tau muab ib tsab ntawv tso cai rau hloov pauv, tsis pub dhau tsib 
hnub ua ntej pib daim ntawv thov saib xyuas kev ncaj ncees.  

Yog tias tos tsis txaus siab (koj lossis lub tsev kawm hauv nroog) tau hloov pauv 
daim ntawv foob tsis txaus siab, lub sij hawm txhawm rau lub rooj sib tham hais 
daws (nyob hauv 15 hnub txij li hnub tau txais daim ntawv tsis txaus siab) thiab lub 
sij hawm hais daws (nyob hauv 30 hnub txij hnub tau txais daim ntawv tsis txaus 
siab) pib ntxiv txij hnub hloov kho daim ntawv tsis txaus siab uas tau xa tuaj. 

Lub tsev kawm hauv nroog teb rau daim ntawv foob tsis txaus siab 
Yog tias lub tsev kawm hauv nroog tsis xa tsab ntawv ceebtoom ua ntej rau koj, 
raws li tau piav qhia hauv qab lub ncauj lus Tsab Ntawv Ceebtoom Ua Ntej, hais 
txog qhov teebmeem uas muaj hauv koj daim ntawv tsis txaus siab, lub tsev kawm 
hauv nroog yuav tsum, tsis pub dhau 10 hnub txij li hnub tau txais daim ntawv foob 
tsis txaus siab, teb cov lus tuaj rau koj uas muaj xws li: 

1. Cov ntsiab lus piav qhia txog vim li cas lub tsev kawm hauv nroog thiaj thov 
lossis tsis kam lees nqis tes ua raws li daim ntawv foob tsis txaus siab; 

2. Cov ntsiab lus piav qhia ntawm lwm cov kev caiv uas koj tus me nyuam Pab 
Pawg IEP tau txiav txim thiab cov laj thawj vim li cas cov kev xaiv no thiaj 
raug tsis kam lees; 

3. Cov ntsiab lus piav qhia ntawm txhua cov txheej txheem ntsuas, qhov kev 
ntsuas, cov ntawv sau tseg, lossis cov ntawv hais qhia los ntawm lub tsev 
kawm hauv nroog tau siv ua lub hauv paus thov lossis tsis kam lees txiav 
txim; thiab 

4. Cov ntsiab lus piav qhia ntawm lwm feem uas cuam tshuam txog lub tsev 
kawm hauv nroog qhov kev thov lossis tsis kam lees txiav txim. 

Kev muab cov ntaub ntawv hauv cov ntsiab lus 1-4 saum toj sauv tsis muaj qhov 
tiv thaiv lub tsev kawm hauv nroog los ntawm kev ua kom ntseeg tias koj daim 
ntawv foob tsis txaus siab tsis muaj cov ntaub ntawv txhij. 

Lwm tog cov lus teb rau daim ntawv foob tsis txaus siab 
Zam raws li qhov tau teev tseg raws li lub ncauj lus me kev nqis tes ua kiag tam 
sim saum toj saud, Lub tsev kawm hauv nroog cov lus teb rau daim ntawv 
foob tsis txaus siab, tog uas tau txais daim ntawv foob tsis txaus siab yuav tsum, 
nyob hauv sij hawm 10 hnub txij li hnub tau txais daim ntawv foob tsis txaus siab, 
xa cov lus teb mus rau lwm tog uas qhia qhov chaw nyob tshwj xeeb hauv daim 
ntawv tsis txaus siab. 

Cov Qauv Ntawv Foob  

34 CFR §300.509 
Lub Chaw MDE tau tsim daim qauv ntawv foos pab rau koj sau daim ntawv foob tsis 
txaus siab. Koj tsis tas yuav tsum siv MDE daim ntawv foos los tau. Txawm li cas 
los xij, daim ntawv foob tsis txaus siab yuav tsum muaj cov ntsiab lus uas yuav 
tsum tau sau rau daim ntawv foob tsis txaus siab. Daim qauv ntawv foos muaj 
nyob ntawm OSE tus website (www.michigan.gov/specialeducation).  

(Nco tseg: Kev siv daim qauv ntawv foos tsis txhais tau tias ALJ yuav xam pom tias 
muaj cov ntaub ntawv txhij hauv daim ntawv tsis txaus siab yog tias lwm tog tsis 
kam lees tias daim ntawv foob tsis txaus siab muaj ntaub ntawv txhij.) 

Tus Me nyuam Qhov Chaw kawm Thaum Sau Ntawv Foob Tsis Txaus 
Siab thiab Nyob Tos Qhov Kev Saib Xyuas Kev Ncaj Ncees  

34 CFR §300.518 
Zam raws li qhov tau muab hauv qab lub ncauj lus, Cov Qauv Txheej Txheem 
Thaum Qhuab Qhia Tus Meenyuam Xiam Oos Qhab, thaum daim ntawv foob 
tsis txaus siab tau sau raug xa mus rau MDE thiab lwm tog tau txais lawm, koj tus 
me nyuam yuav tsum kawm nyob hauv nws qhov chaw uas nws tab tom kawm 
thaum ncua sij hawm hais daws qhov kev tsis txaus siab, thiab thaum lub sij hawm 
nyob tos qhov kev txiav txim txog qhov kev saib xyuas kev ncaj ncees hauv lub 
tsev hais plaub, tshwj tsis yog koj thiab Lub Xeev lossis lub tsev kawm hauv nroog 
pom zoo lwm yam.  

Yog tias daim ntawv foob tsis txaus siab cuam tshuam nrog daim ntawv thov pib 
rau npe hauv lub tsev kawm hauv nroog, koj tus me nyuam, nrog rau koj daim 
ntawv tso cai, yuav tsum muab tso rau hauv lub tsev kawm zej tsoom qhov kev 
pab li qub kom txog thaum ua tiav txhua cov txheej txheem no. 

Yog tias daim ntawv foob tsis txaus siab cuam tshuam txog daim ntawv thov pib 
cov kev pab raws li Ntu B ntawm IDEA rau tus me nyuam uas hloov chaw los 
ntawm kev pab raws li Ntu C ntawm IDEA rau Ntu B ntawm IDEA thiab tus uas tsis 
muaj cai ntxiv rau Ntu C cov kev pab vim tias tus me nyuam muaj peb xyoos lawm, 
lub tsev kawm hauv nroog tsis tas yuav tsum muab cov kev pab Ntu C uas tus me 
nyuam tau txais dhau los. Yog pom tias tus me nyuam muaj cai raws li Ntu B 
ntawm IDEA thiab koj tso cai rau tus me nyuam kom tau txais qhov kev kawm 
tshwj xeeb thiab cov kev pab cuam tshuam rau thawj zaug, ces txiaj ntsig ntawm 
cov kev nqis tes ua, lub tsev kawm hauv nroog yuav tsum muab cov kev kawm 
tshwj xeeb thiab cov kev pab cuam tshuam uas tsis muaj kev cov nyom (cov uas 
koj thiab lub tsev kawm hauv nroog tau pom zoo ua ke). 

http://www.michigan.gov/specialeducation

Qhov Txheej Txheem Hais Daws 

34 CFR §300.510 

Lub rooj sib tham hais daws 
Lub tsev kawm hauv nroog yuav tsum teeb tsa lub rooj sib tham hais daws nrog koj 
thiab tus tswv cuab lossis cov tswv cuab cuam tshuam ntawm Pab Pawg IEP uas 
muaj cov kev paub tshwj xeeb ntawm qhov tseeb uas tau qhia hauv koj daim ntawv 
foob tsis txaus siab. Lub rooj sib tham hais daws yuav tsum tau muaj nyob hauv sij 
hawm 15 hnub ua hauj lwm tom qab sau daim ntawv foob tsis txaus siab mus rau 
MDE, thiab lub tsev kawm hauv nroog tau txais lawm. Daim ntawv foob tsis txaus 
siab tsis tuaj yeem pib kom txog thaum lub rooj sib tham hais daws tau teeb tsa. 
Lub rooj sib tham:  

1. Yuav tsum muaj tus neeg sawv cev ntawm lub tsev kawm hauv nroog uas 
muaj cia txiav txim sawv cev lub tsev kawm hauv nroog; thiab 

2. Yuav tsis suav nrog tus kws lij choj ntawm lub tsev kawm hauv nroog tshwj 
tsis yog koj tau txais kev saib xyuas los ntawm tus kws lij choj.  

Koj thiab lub tsev kawm hauv nroog qhov kev txiav txim siab txog cov tswvcuab 
cuam tshuam ntawm Pab Pawg IEP tuaj koom lub rooj sib tham. 

Lub hom phiaj ntawm lub rooj sib tham yog txhawm rau kom koj tham txog koj 
daim ntawv foob tsis txaus siab, thiab cov muaj tseeb uas yog lub hauv paus kev 
tsis txaus siab, yog li lub tsev kawm hauv nroog thiaj muaj lub caij nyoog los hais 
daws qhov kev tsis sib haum xeeb. 

Lub rooj sib tham kev hais daws tsis tas yuav tsum muaj yog tias:  

1. Koj thiab lub tsev kawm hauv nroog pom zoo sau ib tsab ntawv zam lub rooj 
sib tham; lossis 

2. Koj thiab lub tsev kawm hauv nroog pom zoo siav qhov txheej txheem sib 
hais kom nkag sib, uas tau piav qhia hauv qab lub ncauj lus, Kev sib hais 
kom nkag siab. 

Ncua sij hawm hais daws 
Yog tias lub tsev kawm hauv nroog tsis hais daws daim ntawv foob tsis txaus siab 
rau qhov koj txaus siab hauv sij hawm 30 hnub txij hnub tau txais daim ntawv foob 
tsis txaus siab (ncua sij hawm ua cov txheej txheem hais daws), ces yuav tshwm 
sim muaj lub rooj saib xyuas kev ncaj ncees. 

Hauv sij hawm 45 hnub thaum lub sij hawm tawm tsab ntawv txiav txim zaum 
kawg pib txij thaum tag sij hawm 30 hnub ncua sij hawm hais daws, nrog rau cov 
kev zam rau qhov kev hloov kho uas tau mus hauv lub sij hawm 30 hnub ncua sij 
hawm hais daws, raws li tau piv qhia hauv qab no.  

Zam rau qhov uas koj thiab lub tsev kawm hauv nroog puav leej tau pom zoo qhov 
kev zam txheej txheem hais daws uas siv qhov kev hais kom ob tog nkag siab, koj 
qhov tsis mus koom nrog lub rooj sib tham hais daws yuav rau qeeb lub sij hawm 
uas koj qhov txheej txheem hais daws thiab daim ntawv foob tsis txaus siab kom 
txog thaum koj mus koom lub rooj sib tham. 

Yog tias tom qab ua qhov txheej txheem txhawb thiab cov ntaub ntawv txhawb, lub 
tsev kawm hauv nroog tsis tuaj yeem tau txais koj qhov kev koom nrog hauv lub 
rooj sib tham hais daws, lub tsev kawm hauv nroog tej zaum, thaum kawg ntawm 
30 hnub ncua sij hawm hais daws, thov qhov ALJ hais daws koj daim ntawv foob 
tsis txaus siab. Kev sau tseg txog cov ntaub ntawv pab txhawb no yuav tsum muaj 
daim ntawv sau tseg lub tsev kawm hauv nroog qhov kev mob siab rau npaj qhov 
kev pom zoo raws li lub sij hawm thiab qhov chaw xws li: 

1. Cov ntaub ntawv sau tseg txog kev hu xov tooj mus ntsib lossis kev mob 
siab rau thiab cov txiaj ntsig los ntawm hu xov tooj; 

2. Cov ntawv luam ntawm daim ntawv teb uas tau muab xa rau koj thiab ib 
daim ntawv teb uas tau txais; thiab 

3. Cov ntsiab lus ntawm cov ntawv sau tseg ntawm kev mus ntsib hauv koj tsev 
lossis qhov chaw hauj lwm thiab cov txiaj ntsig ntawm cov kev mus ntsib no. 

Yog tias lub tsev kawm hauv nroog tsis teeb tsa lub rooj sib tham hais daws nyob 
hauv sij hawm 15 hnub txij li hnub tau txais tsab ntawv ceebtoom ntawm koj daim 
ntawv foob tsis txaus siab, lossis tsis mus koom nrog lub rooj sib tham hais daws, 
koj yuav thov qhov ALJ kom teeb tsa lub sij hawm saib xyuas kev ncaj ncees hauv 
sij hawm 45 hnub. 

Cov kev hloov pauv rau ncua sij hawm hais daws hauv 30 hnub 
Yog tias koj thiab lub tsev kawm hauv nroog pom zoo sau ib tsab ntawv thov zam 
lub rooj sib tham hais daws, raws li lub sij hawm 45 hnub kom lub rooj sib tham 
siab xyuas kev ncaj ncees pib hnub tom qab. 

Tom qab pib qhov kev sib hais kom nkag siab lossis lub rooj sib tham hais daws 
thiab ua nej kawg ncua sij hawm hais daws 30 hnub, yog tias koj thiab lub tsev 
kawm hauv nroog sau ntawv pom zoo tias tsis muaj lub luag hauj lwm sau ntawv 
pom zoo, sij hawm 45 hnub rau pib qhov kev saib xyuas kev ncaj ncees rau hnub 
tom qab.  

Yog tias koj thiab lub tsev kawm hauv nroog pom zoo siav qhov txheej txheem sib 
hais kom nkag siab, thaum kawg ntawm ncua sij hawm hais daws 30 hnub, tag 
nrho ob tog tuaj yeem sau ntawv pom zoo rau txuas ntxiv sib hais kom nkag siab 
kom txog thaum ob tog pom zoo. Txawm li cas los xij, yog tias koj lossis lub tsev 
kawm hauv nroog ua qeeb kev thim tawm ntawm qhov txheej txheem sib hais kom 

nkag siab, hauv ncua sij hawm 45 hnub hauv daim ntawv lub sij hawm daim ntawv 
foob tsis txaus siab tau pib nyob rau hnub tom qab. 

Kev sau daim ntawv pom zoo kev them nyiaj 
Yog tias kev daws qhov teebmeem kev tsis txaus siab ntawm lub rooj sib tham kev 
hais daws, koj thiab lub tsev kawm hauv nroog yuav tsum mus rau qhov kev pom 
zoo raws kev cai lij choj uas tau:  

1. Kos npe los ntawm koj thiab tus neeg sawv cev ntawm lub tsev kawm hauv 
rnoog uas muaj cai sawv cev tam rau lub tsev kawm hauv nroog; thiab 

2. Qhov kev yuam kom ua raws li lub tsev hais plaub hauv xeev ntawm cov kev 
txiav txim plaub (lub tsev hais plaub hauv xeev uas tau tso cai los hais hom 
teebmeem no) lossis hauv lub tsev hais plaub hauv nroog ntawm Tebchaws 
Asmeskas. 

Ncua sij hawm tshuaj xyuas qhov kev pom zoo 
Yog tias koj thiab lub tsev kawm hauv nroog mus rau qhov kev pom zoo los ntawm 
lub rooj sib tham kev hais daws, tag nrho ob tog (koj lossis lub tsev kawm hauv 
nroog) yuav zam qhov kev pom zoo hauv sij hawm 3 hnub thaum lub sij hawm uas 
koj thiab lub tsev kawm hauv nroog tau kos npe rau daim ntawv pom zoo. 

Lub Rooj Saib Xyuas Daim Ntawv Foob Tsis Txaus Siab 

Rooj Saib Xyuas Qhov Kev Tsis Txaus Siab   

34 CFR §300.511 

Feem ntau 
Thaum twg los xij uas tau xa tsab ntawv foob tsis txaus siab, koj lossis lub tsev 
kawm hauv nroog uas tau muaj kev sib cov nyom yuav tsum muaj lub caij nyoog 
los saib xyuas kev ncaj ncees txog qhov tsis txaus siab, to qab cov txheej txheem 
txuas ntxiv no tau piav qhia hauv tshooj cai Daim Ntawv Foob Tsis Txaus Siab 
thiab Cov Txheej Txheem  Kev Hais Daws. 

Tus kws tuav tswj kev cai lij choj ncaj nraub nrab 
Ntawm qhov qis kawg, qhov Tus Kws Tuav Tswj Plaub Ntug ALJ: 

1. Yuav tsum tsis yog tus neeg ua hauj lwm ntawm MDE lossis lub tsev kawm 
hauv nroog uas tau koom nrog hauv qhov kev kawm lossis qhov kev saib 
xyuas tus me nyuam. Txawm li cas los xij, tus neeg uas tsis yog neeg ua 
hauj lwm ntawm lub chaw hauj lwm vim yog nws tau txais kev them nyiaj los 
ntawm kev ua hauj lwm rau ALJ;  

2. Yuav tsum tsis tau txais txiaj ntsig rau tus kheej lossis txoj hauj lwm los 
ntawm qhov kev hais daws ALJ cov kev saib xyuas kev ncaj ncees; 

3. Yuav tsum lees paub thiab nkag siab txog cov kev muab los ntawm IDEA 
thiab tsoomfwv thiab lub xeev cov cai cuam tshuam txog IDEA, thiab kev 
txhais lub ntsiab raug cai ntawm IDEA los ntawm tsoomfwv thiab lub xeev 
cov tsev hais plaub; thiab 

4. Yuav tsum muaj kev paub thiab muaj rab peev xwm ua qhov kev saib xyuas 
kev ncaj ncees, thiab ua lossis sau daim ntawv txiav txim, kev rauj ntseg 
nrog qhov tsim nyog, cov kev coj ua raug raws cai. 

ALJs yog Lub Xeev cov neeg ua hauj lwm pab cuam pej xeem uas yog cov kws lij 
choj thiab cov raug ntiav los ntawm Lub Xeev Chav Lis Hauj Lwm Tuav Tswj Kev 
Ncaj Ncees thiab Cov Cai [State Office of Administrative Hearings and Rules 
(SOAHR)]. Qhov MDE (hla SOAHR) tuav cov npe uas muaj cov ntsiab lus ntawm 
cov neeg ua hauj lwm tau zoo nyob ntawm ALJs. 

Hais qhov teebmeem txog ntawm cov txheej txheem saib xyuas kev ncaj 
ncees 
Tog neeg (koj lossis lub tsev kawm hauv nroog) uas thov saib xyuas kev ncaj ncees 
yuav tsis hais qhov teebmeem thaum teeb tsa lub rooj saib xyuas kev ncaj ncees 
uas yuav tsis muab sau rau hauv daim ntawv foob kev tsis txaus siab, tshwj tsis 
yog lwm tog pom zoo. 

Lub sij hawm thov saib xyuas kev ncaj ncees 
Koj lossis lub tsev kawm hauv nroog yuav tsum sau daim ntawv foob kev tsis txaus 
siab tsis pub dhau ob xyoo txij hnub koj lossis lub tsev kawm hauv nroog paub 
lossis yuav tsum paub txog qhov teebmeem tau hais qhia hauv daim ntawv foob 
tsis txaus siab.  

Kev lees txais rau lub sij hawm 
Cov sij hawm hais los saum toj saud siv tsis tau rau koj yog tias koj tsis tuaj yeem 
sau ntawv foob kev tsis txaus siab vim yog:  

1. Lub tsev kawm hauv nroog tau txhob txwm tsis hais qhia tias nws tau hais 
daws qhov teebmem lossis ntaub ntawv uas koj tau hais hauv koj daim 
ntawv foob tsis txaus siab; lossis 

2. Lub tsev kawm hauv nroog ceev tseg cov ntaub ntawv uas yuav tsum tau 
muab rau koj raws li Ntu B lossis Ntu C ntawm IDEA.  

Cov Cai Saib Xyuas Kev Ncaj Ncees  

34 CFR §300.512 

Feem ntau 
Txhua tog uas tuaj rau lub rooj saib xyuas kev ncaj ncees (suav nrog saib xyuas 
kev ncaj ncees cuam tshuam txog cov txheej txheem rau txim) muaj cai: 

1. Tau txais kev saib xyuas thiab qhia los ntawm tus kws lij choj thiab/lossis cov 
neeg uas muaj kev paub tshwj xeeb lossis qhia kev paub txog cov teebmeem 
ntawm tus me nyuam xiam oos qhab; 

2. Kev nthuav tawm qhov pov thawj thiab qhov tau ntsib, cov kev ntsuas-txhua 
yam, thiab cov neeg ua pov thawj tuaj koom nrog; 

3. Kev nthuav tawm cov ntaub ntawv ntawm qhov pov thawj ntawm lub rooj 
saib xyuas kev ncaj ncees uas tau muab nthuav tawm rau tog ntawd yam 
tsawg kawg tsib hnub ua hauj lwmhauj lwm ua ntej lub rooj saib xyuas kev 
ncaj ncees; 

4. Tau txais ib tsab ntawv sau, lossis raws li qhov koj xaiv, hauv electronic, cov 
lus sau tseg ntawm lub rooj saib xyuas kev ncaj ncees; thiab 

5. Tau txais ib tsab ntawv sau, lossis, raws li qhov koj xaiv, cov ntaub ntawv 
pom hauv electronic ntawm qhov tseeb thiab kev txiav txim. 

Cov kev nthuav tawm cov ntaub ntawv ntxiv 
Yam tsawg kawg tsib hnub ua hauj lwm ua ntej lub rooj saib xyuas kev ncaj ncees, 
koj thiab lub tsev kawm hauv nroog yuav tsum nthuav tawm cov kev ntsuas ua tiav 
rau ob tog txij hnub thiab cov lus taw qhia raws li cov kev ntsuas uas koj lossis lub 
tsev kawm hauv nroog yuav coj los siv ntawm lub rooj saib xyuas kev ncaj ncees. 

Tus ALJ yuav nthuav tawm rau ib tog tias yog tsis ua raws li qhov yuav tsum tau ua 
los ntawm qhov kev nthuav tawm cuam tshuam txog kev ntsuas lossis cov lus taw 
qhia ntawm lub rooj saib xyuas kev ncaj ncees yam tsis tas tso cai los ntawm lwm 
tog. 

Niam txiv cov cai ntawm lub rooj saib xyuas kev ncaj ncees 
Koj yuav tsum tau txais cov cai kom:  

1. Muaj koj tus me nyuam tuaj koom nrog; 
2. Qhib lub rooj saib xyuas kev ncaj ncees rau zej tsoom; thiab 
3. Muaj cov ntaub ntawv sau tseg txog saib xyuas kev ncaj ncees, cov ntaub 

ntawv txog qhov tseeb thiab kev txiav txim tau muab rau koj yam tsis sau 
nqi.  

Lub Rooj Saib Xyuas Kev Ncaj Ncees Cov Kev Txiav Txim  

34 CFR §300.513 

Kev txiav txim ntawm tus kws tuav tswj plaub ntug 
Tus ALJ qhov kev txiav txim txog qhov seb koj tus me nyuam puas tau txais qhov 
FAPE yuav tsum ua raws li qhov tseem ceeb.  

Hauv qhov tau iab liam ua txhaum cov txheej txheem, ALJ yuav nrhiav pom tias koj 
tus me nyuam tsis tau txais FAPE tsuas yog tias tsis muaj cov kev pov thaiv txaus:  

1. Tag zog rau koj tus me nyuam cov cai txog FAPE; 
2. Qhov cuam tshuam tseem ceeb nrog koj lub caij nyoog koom nrog hauv cov 

txheej txheem txiav txim siab txog kev muab FAPE rau koj tus me nyuam; 
lossis 

3. Ua rau muaj qhov kev cuam tshuam ntawm cov txiaj ntsig kev kawm. 

Qhov kev cov nyom 
Tsis muaj cov tau muab rau raws li piav qhia saum toj saud uas tuaj yeem txhais 
lub ntsiab los pov thaiv ALJ los ntawm kev xaj lub tsev kawm hauv nroog kom ua 
raws li cov yuav tsum tau ua hauv cov txheej txheem pov hwm kev nyab xeeb 
tshooj cai ntawm tsoomfwv cov cai raws li Ntu B ntawm IDEA (34 CFR §§300.500 
txog 300.536). 

Kev cais daim ntawv thov teeb tsa lub rooj saib xyuas kev ncaj ncees  
Tsis muaj ib qho twg hauv cov txheej txheem pov hwm kev nyab xeeb tshooj cai 
ntawm tsoomfwv cov cai raws li Ntu B ntawm IDEA (34 CFR §§300.500 txog 
300.536) tuaj yeem txhais tau lub ntsiab los tiv thaiv koj los ntawm kev sib cais 
daim ntawv foob tsis txaus siab ntawm qhov teebmeem uas sib cais los ntawm tsab 
ntawv foob kev tsis txaus siab uas twb tau sau lawm. 

Cov ntaub ntawv tshawb nrhiav pom thiab cov kev txiav txim rau pab pawg 
kws sab laj thiab cov ua hauj lwm hauv tsoomfwv 
MDE, tom qab txiav tawm tus neeg ib co ntaub ntawv qhia txog tus kheej, yuav 
tsum:  

1. Muab cov ntaub ntawv tshawb nrhiav pom thiab cov kev txiav txim hauv lub 
rooj saib xyuas kev ncaj ncees rau Lub Xeev pab pawg kws sab laj kev kawm 
tshwj xeeb; thiab 

2. Ua rau cov ntaub ntawv tshawb nrhiav pom thiaba cov kev txiav txim muaj 
rau zej tsoom.  

Yuav mus hais dua  

Kev Txiav Txim Zaum Kawg; Kev Thov Thim; Kev Tshuaj Xyuas Ib 
Txhia  

34 CFR §300.514 

Zaum kawg ntawm qhov kev txiav txim rooj plaub  
Qhov kev txiav txim tau muaj hauv qhov kev saib xyuas kev ncaj ncees (suav nrog 
cov kev saib xyuas kev ncaj ncees cuam tshuam txog cov txheej txheem rau txim) 
yog zaum kawg, zam rau qhov uas ib tus neeg koom nrog hauv qhov kev saib 
xyuas kev ncaj ncees (koj lossis lub tsev kawm hauv nroog) yuav foob qhov kev 
txiav txim los ntawm kev tswj pej xeem cov cai, raws li piav qhia hauv qab no. 

Lub sij hawm thiab Qhov kev yooj yim ntawm Kev Saib Xyuas Kev 
Ncaj Ncees  

34 CFR §300.515 
 

MDE yuav tsum nco ntsoov tsis pub qeeb dua 45 hnub tom qab tag sij hawm 
ntawm 30 hnub rau lub rooj sib tham hais daws lossis tsis pub qeeb dua 45 hnub 
tom qab tag sij hawm ntawm ncua sij hawm tau hloov pauv uas tau piav qhia hauv 
qab lub ncauj lus , Kev hloov pauv rau 30 hnub ntawm ncua sij hawm hais 
daws:  

1. Qhov kev txiav txim siab kawg mus txog qhov thim rooj plaub; thiab 
2. Ib daim ntawv luam ntawm qhov kev txiav txim tau muab xa mus rau lwm 

tog. 

ALJ yuav tau txais qhov kev nthuav dav tshwj xeeb lub sij hawm txuas ntxiv 45 
hnub rawsli tau piav qhia saum toj ntawm daim ntawv thov ntawm lwm tog. 

Txhua lub rooj saib xyuas kev ncaj ncees yuav tsum tau teeb tsa thaum lub sij 
hawm thiab ntawm qhov chaw yooj yim tsim nyog rau koj thiab koj tus me nyuam. 

Kev Txiav Txim Pej Xeem, Suav Nrog Lub Sij Hawm uas Sau Daim 
Ntawv Thov Txiav Txim No  

34 CFR §300.516 

Feem ntau 
Txhua tog (koj lossis lub tsev kawm hauv nroog) uas tsis pom zoo nrog cov ntaub 
ntawv thiab qhov kev txiav txim hauv lub rooj saib xyuas kev ncaj ncees (suav nrog 
qhov kev saib xyuas kev ncaj ncees cuam tshuam txog cov txheej txheem rau 

txim) muaj cai coj mus thov kev txiav txim pej xeem nrog rau kev hawm txog qhov 
teebmeem uas tau teev tseg hauv lub rooj saib xyuas kev ncaj ncees. Qhov kev 
txiav txim yuav tau coj mus rau lub tsev hais plaub hauv xeev kom saib xyuas (lub 
tsev hais plaub hauv xeev uas tau tso cai rau txiav txim hom plaub ntug no) lossis 
lub tsev hais plaub hauv xeev ntawm Tebchaws Asmeskas yam tsis muaj qhov loj 
me ntawm qhov kev cov nyom. 

Lub sij hawm txwv 
Tog neeg (koj lossis lub tsev kawm hauv nroog) uas nqa qhov kev txiav txim no 
yuav muaj sij hawm 90 hnub txij li hnub tau txais daim ntawv txiav txim ntawm ALJ 
rau said aim ntawv kev txiav txim pej xeem.  

Cov txheej txheem ntxiv  
Hauv ib qho kev txiav txim pej xeem twg, lub tsev hais plaub:  

1. Tau txais cov ntawv sau tseg txog cov txheej txheem kev tuav tswj; 
2. Hnov cov pov thawj ntxiv raws li qhov koj thov lossis ntawm lub tsev kawm 

hauv nroog daim ntawv thov; thiab 
3. Raws li nws qhov kev txiav txim siab txog qhov tseem ceeb tshaj ntawm 

qhov pov thawj thiab pob nyiaj hais daws uas lub tsev hais plaub txiav txim 
tias yog qhov tsim nyog. 

Kev txiav txim plaub ntug ntawm lub tsev hais plaub hauv nroog 
Cov tsev txiav txim plaub ntug ntawm Tebchaws Asmeskas muaj cai ua lub luag 
hauj lwm txiav txim raws li Ntu B ntawm IDEA yam tsis muaj qhov loj me ntawm 
qhov kev cov nyom.  

Cov cai kev tsim ub no 
Tsis muaj ib qho twg hauv Ntu B ntawm IDEA cov kev coj nruj lossis txwv cov cai, 
cov txheej txheem thiab kev hais daws raws li Tebchaws Asmeskas Tsab Niam Kev 
Cai Lij Choj, Tsab Cai Cov Neeg Asmeskas Xiam Oos Qhab xyoo 1990, Tshooj V 
ntawm Tsab Cai Kho Kom Zoo Li Qub xyoo 1973 (Nqi 504), lossis lwm tsab cai hauv 
tsoomfwv uas pov chaiv cov cai ntawm cov me nyuam yaus xiam oos qhab, zam 
rau qhov ua ntej sau daim ntawv thov txiav txim pej xeem raws li cov kev cai lij 
choj ua snrhiav kev kho qhov uas muaj raws li Ntu B ntawm IDEA, cov kev saib 
xyuas kev ncaj ncees uas tau piav qhia saum toj saud yuav tsum tag rau tib ncua 
sij hawm uas yuav xav tau los ntawm ib tog twg uas sau daim ntawv thov txiav 
txim raws li Ntu B ntawm IDEA. Qhov no txhais tau tias koj yuav muaj qhov kev 
hais daws raws li lwm tsab kev cai lij choj uas zoo ib yam nkaus li cov uas muaj 
nyob hauv IDEA, tab sis feem ntau yog kom tau txais kev hais daws raws li lwm cov 
kev cai lij choj no, koj yuav tsum xub siv cov kev cai hais daws uas muaj raws li 
IDEA (kev sau daim ntawv foob, lub rooj sib tham hais daws, thiab lub rooj saib 
xyuas kev ncaj ncees)ua ntej mus rau hauv lub tsev hais plaub.  

Cov Nqi Kws Lij Choj 

34 CFR §300.517 

Feem ntau 
Hauv ib qho txheej txheem lossis cov kev nqis tes ua raws li Ntu B ntawm IDEA, 
yog tias koj yeej, lub tsev hais plaub, hauv nws qhov kev pom zoo, yuav them cov 
nqi kws lij choj raws li qhov tsim nyog uas yog ib feem ntawm cov nqi them rau 
koj. 

Hauv ib qho kev txiav txim lossis qhov kev nqis tes ua raws li Ntu B ntawm IDEA, 
lub tsev hais plaub, hauv nws qhov kev pom zoo, yuav them tus nqi kws lij choj 
raws li qhov tsim nyog uas yog ib feem ntawm cov nqi yeej lub chaw saib xyuas 
kev kawm hauv xeev lossis lub tsev kawm ntawv hauv nroog, kom koj tus kws lij 
choj ua tus them, yog tias tus kws lij choj: (a) daim ntawv foob tsis txaus siab 
lossis cov ntaub ntawv hauv tsev hais plaub uas lub tsev hais plaub pom tias tsis 
mob siab rau, tsis muaj laj thawj, lossis tsis muaj paus ntsis, lossis (b) txuas ntxiv 
foob tom qab qhov kev foob ntawv yog qhov tsis muaj qab haus dab tsi, tsis muaj 
laj thawj, lossis tsis muaj paus ntsis; lossis 

Hauv ib qho kev txiav txim lossis qhov kev nqis tes ua raws li Ntu B ntawm IDEA, 
lub tsev hais plaub, hauv nws qhov kev pom zoo, yuav them tus nqi kws lij choj 
raws li qhov tsim nyog uas yog ib feem ntawm cov nqi yeej lub chaw saib xyuas 
kev kawm hauv xeev lossis lub tsev kawm ntawv hauv nroog, kom koj tus kws lij 
choj ua tus them, yog tias koj daim ntawv thov kom teeb tsa lub rooj saib xyuas 
kev ncaj ncees lossis tom qab tau pom tias lub tsev hais plaub tau muaj tej yam ua 
tsis raug, xws li kev ua phem, txhawm rau ua yeeb yam tsis tsim nyog, lossis nce 
tus nqi ntxiv yam tsis tsim nyog rau qhov kev txiav txim lossis kev ua hauj lwm. 

Kev txiav txim cov nqi 
Lub tsev hais plaub txiav txim cov nqi kws lij choj yam tsim nyog raws li hauv qab 
no: 

1. Cov nqi yuav tsum nce raws li tus nqi yeej rooj plaub hauv lub zej zog uas 
qhov kev txiav txim lossis lub rooj saib xyuas kev ncaj ncees rau hom thiab 
qhov zoo ntawm cov kev pab uas tau npaj tseg. Tsis muaj cov nyiaj phaj 
tshab lossis nyiaj them ntau yam ua ke uas yuav raug siv hauv kev laij cov 
nqi kws lij choj. 

2. Cov nqi yuav tsis raug them thiab cov nqi cuam tshuam yuav tsis raug npaj 
hauv qhov kev nqis tes ua lossis kev coj ua raws li Ntu B ntawm IDEA rau 
cov kev pab uas tau muaj tom qab sau tsab ntawv pab them rau koj yog 
tias: 

a. Cov nyiaj muab rau tau sau hauv lub sj hawm uas tau piav qhia 
ntawm Txoj Cai 68 ntawm Tsoomfwv Cov Cai Pej Xeem Cov Txheej 

Txheem Hais Plaub, hauv qhov kev sau ntawv thov saib xyuas kev 
ncaj ncees, txhua lub sij hawm tsis pub tshaj 10 hnub ua ntej pib nqis 
tes ua; 

b. Cov nyiaj muab rau tsis tau lees txais hauv sij hawm 10 hnub; thiab 
c. Lub tsev hais plaub ALJ tau pom tias cov nyiaj pab cuam zaum kawg 

tau txais los ntawm tsis pub tshaj cov nyiaj uas muab rau. 
Txawm hais tias cov kev txwv no, cov nqi ntawm kws lij choj thiab cov nuj 
nqis cuam tshuam yuav muab them rau koj yog tias koj yeej thiab koj tau 
muaj qhov rauj khov tsis kam lees cov nyiaj muab rau. 

3. Cov nqi yuav tsis muab them rau tej yam cuam tshuam txog rooj sib tham 
ntawm Pab Pawg IEP tshwj tsis yog lub rooj sib tham tau teeb tsa raws li 
qhov kev tswj hwm lossis qhov kev hais plaub. 

4. Cov nqi kuj tseem tsis muab them rau cov kev sib hais kom nkag siab raws li 
tau piav qhia hauv qab lub ncauj lus, Kev sib hais kom nkag siab. 

5. Lub rooj sib tham kev hais daws, raws li tau piav qhia hauv qab lub ncauj 
lus, Lub rooj sib tham kev hais daws, tsis xam tias yog lub rooj sib tham 
tau teeb tsa ua lub rooj txiav txim raws li qhov kev tswj hwm saib xyuas kev 
ncaj ncees lossis lub tsev hais plaub txiav txim, thiab kuj tseem tsis xam tias 
yog kev txiav txim hauv lub chaw tuav tswj kev saib xyuas kev ncaj ncees 
rau lub hom phiaj ntawm kev them cov nqi kws lij choj. 

Lub tsev hais plaub txo qis, raws li qhov tsim nyog, cov nqi them kws hais plaub 
raws li Ntu B ntwm IDEA, yog tias lub tsev hais plaub pom tias: 

1. Koj, koj tus kws lij choj, thaum lub sij hawm txiav txim lossis ua cov txheej 
txheem, qhov kev ua qeeb tsis muaj laj thawj rau kev txiav txim siab zaum 
kawg ntawm qhov kev cov nyom; 

2. Cov nyiaj them nqi kws hais plaub dhau ntawm cov tau tso cai rau them cov 
nqi tshaj yam tsis tsim nyog hauv tus nqi toj ib teev hauv lub zej zog sib 
npaug li cov kev pab los ntawm cov kws lij choj uas muaj kev paub sib npaug 
uas muaj laj thawj, zoo sib thooj, thiab kev paub; 

3. Lub sij hawm siv thiab cov kev pab raug cai tau npaj tseg tshaj li qhov xav 
tseg ntawm qhov kev txiav txim lossis cov txheej txheem; lossis 

4. Tus kws lij choj uas sawv cev rau koj tsis muab cov ntaub ntawv tsim nyog 
rau lub tsev kawm hauv nroog hauv tsab ntawv ceebtoom kev thov saib 
xyuas kev ncaj ncees uas tau piav qhia hauv qab lub ncauj lus, Daim Ntawv 
Foob Tsis Txaus Siab. 

Txawm li cas los xij, lub tsev hais plaub yuav tsis txo tus nqi yog tias lub tsev hais 
plaub pom tias lub xeev, lub tsev kawm hauv nroog ua qeeb yam tsis muaj laj 
thawj rau qhov kev hais daws zaum kawg ntawm qhov kev txiav txim lossis kev 
nqis tes ua lossis tau yuam cai raws li cov txheej txheem pov hwm kev nyab xeeb 
uas tau muab ntawm Ntu B ntawm IDEA. 



Cov Txheej Txheem Qhuab Qhia Me nyuam Yaus Xiam Oos 
Qhab 

Kev Tso Cai ntawm Cov Neeg Ua Hauj Lwm Hauv Tsev Kawm 

34 CFR §300.530 

Kev txiav txim ib qho zuj zus 
Tus neeg ua hauj lwm hauv tsev kawm ntawv yuav txiav txim siab raws li qhov 
tseeb tsis sib thooj ntawm qhov teebmeem, thaum txiav txim siab seb qhov kev 
hloov pauv, puas yog ua raws li cov yuav tsum ua txuas ntxiv no uas cuam tshuam 
txog kev qhuab qhia, raws li qhov tsim nyog rau tus me nyuam xiam oos qhab uas 
raug quab yuam lub tsev kawm cov cai kev coj tus cwj pwm. 

Feem ntau 
Rau yam uas lawv kuj tseem yuav tau ua rau cov me nyuam yaus tsis xiam oos 
qhab, tus neeg ua hauj lwm hauv tsev kawm ntawv yuav, tsis ntau dua li 10 hnub 
kawm ntawv hauv qhov kev rho, tshem tawm tus me nyuam xiam oos qhab uas 
ua txhaum tsab cai kev coj tus cwj pwm ntawm tub ntxhais kawm los ntawm nws 
qhov chaw kawm uas tab tom kawm rau qhov chaw kawm uas xaiv tseg raws li 
qhov tsim nyog, lwm qhov chaw kawm, lossis qhov chaw ncua tseg. Tus neeg ua 
hauj lwm hauv tsev kawm kuj tseem yuav raug tshem tawm tus me nyuam tsis pub 
ntev tshaj 10 hnub kawm ntawv hauv qhov chaw kawm nyob hauv tib xyoo 
kawm ntawv uas muaj qhov teebmeem ua txhaum sib txawv, kom txog thaum 
qhov kev tshem tawm tsis muaj qhov kev hloov pauv lawm (saib Qhov Kev Hloov 
Pauv ntawm Qhov Kev Hloov Chaw Vim Kev Ua Txhaum Cai txog cov ntsiab 
lus, hauv qab).  

Thaum tus me nyuam xiam oos qhab tau raug tshem tawm los ntawm nws qhov 
chaw kawm tam sim no lawm rau tag nrho ntawm 10 hnub kawm ntawv hauv tib 
xyoo kawm ntawv, lub tsev kawm hauv nroog yuav tsum, tshem tawm nyob hauv 
ib hnub twg ntawm qhov kev tshem tawm hauv lub xyoo kawm ntawv, kev muab 
cov kev pab rau cov yuav tsum tau muab hauv qab raws li lub ncauj lus me, Cov 
kev pab. 

Cov kev tso cai ntxiv 
Yog tias tus cwj pwm uas ua txhaum tsab cai kev coj tus cwj pwm ntawm tub 
ntxhais kawm uas tshwm sim rau tus tub ntxhais kawm xiam oos qhab (saib Kev 
txiav txim siab txog qhov kev tshwm sim, hauv qab no) thiab kev rau txim 
hloov chaw kawm uas yuav tshaj 10 hnub kawm ntawv hauv txoj kab, tus neeg 
ua hauj lwm hauv lub tsev kawm yuav thov ua cov txheej txheem kev rau txim rau 
tus me nyuam xiam oos qhab ntawv hauv ib qho thiab rau tib lub sij hawm uas nws 
yuav siv rau tus tub ntxhais kawm tsis xiam oos qhab, zam rau qhov uas lub tsev 

kawm ntawv yuav tsum muab cov kev pab rau tus me nyuam ntawd raws li tau 
piav qhia hauv qab Cov kev pab. Tus me nyuam Pab Pawg IEP txiav txim siab mus 
kawm hauv lub chaw xaiv kawm ib ntus rau muab cov kev pab no. 

Cov Kev Pab 
Cov kev pab uas yuav tsum tau muab rau tus me nyuam xiam oos qhab uas tau 
raug tshem tawm los ntawm tus me nyuam qhov chaw kawm tam sim no yuav tau 
muab hauv qhov chaw xaiv rau kawm ib ntus. 

Lub tsev kawm hauv nroog tsuas yog yuav tsum tau muab cov kev pab rau tus me 
nyuam xiam oos qhab uas tau raug tshem tawm ntawm nws qhov chaw kawm tam 
sim no rau 10 hnub kawm ntawv lossis tsawg dua hauv lub xyoo kawm ntawv 
no, yog tias nws muab cov kev pab rau tus me nyuam tsis xiam oos qhab uas tau 
raug tshem tawm ib yam nkaus. Michigan tsis xav tau cov kev pab rau cov tub 
ntxhais kawm tsis xiam oos qhab uas tau raug tshem tawm vim yog raug rau txim. 

Tus me nyuam xiam oos qhab uas raug tshem tawm ntawm tus me nyuam qhov 
chaw kawm tam sim no rau ntau dua 10 hnub kawm ntawv yuav tsum:  

1. Txuas ntxiv tau txais cov kev pab kev kawm, yog li ua rau tus me nyuam 
tuaj yeem txuas ntxiv koom nrog hauv cov kev kawm ntau yam, txawm tias 
yuav yog lwm lub chaw kawm los xij, thiab qhov kev nce qeb raws li lub rooj 
sib tham cov hom phiaj uas tau teev tseg hauv tus me nyuam li IEP; thiab  

2. Tau txais qhov Kev Ntsuas Rab Peev Xwm Kev Coj Tus Cwj Pwm [Functional 
Behavioral Assessment (FBA)], thiab kev pab kho coj tus cwj pwm thiab cov 
kev hloov kho, uas tau tsim los hais daws kev ua txhaum coj tus cwj pwm 
kom tsis txhob ua txhaum ntxiv lawm. 

Tom qab tus me nyuam xiam oos qhab tau raug tshem tawm ntawm nws lub tsev 
kawm tam sim no rau 10 hnub kawm ntawv hauv tib lub xyoo kawm ntawv,  
thiab yog tias qhov kev tshem tawm no yog  sij hawm 10 hnub kawm ntawv 
hauv txoj kab lossis tsawg dua thiab yog tias qhov kev tshem tawm tsis muaj qhov 
hloov pauv ntawm qhov chw (saib cov ntsiab lus hauv qab no), tom qab ntawv tus 
neeg ua hauj lwm hauv lub tsev kawm, hauv kev sab laj nrog yam tsawg kawg tus 
me nyuam ib tus kws qhia ntawv, txhawm rau txiav txim siab qhov kev txuas lub 
sij hawm rau cov kev pab raws li qhov xav tau uas tus me nyuam txuas ntxiv koom 
nrog hauv cov kev kawm rau txhua tus, txawm tias nyob hauv lwm lub chaw kawm 
los xij, thiab cov txheej txheem txog lub rooj sib tham cov hom phiaj uas tau teev 
tseg hauv tus me nyuam qhov IEP. 

Yog tias qhov kev tshem tawm tau hloov chaw (saib cov ntsiab lus hauv qab no), 
tus me nyuam Pab Pawg IEP cov kev txiav txim cov kev pab yam tsim nyog 
txhawm rau kom muaj peev xwm rau tus me nyuam txuas ntxiv koom nrog hauv 
cov kev kawm rau txhua tus phau ntawv kawm txawm tias yuav yog lwm lub chaw 

kawm los xij, thiab rau qhov kev nce qeb ntawm lub rooj sib tham txog cov hom 
phiaj tau teev tseg hauv tus me nyuam qhov IEP. 

Kev txiav txim siab qhov kev tshwm sim 
Nyob hauv 10 hnub kawm ntawv ntawm txhua qhov kev txiav txim rau qhov kev 
hloov chaw kawm ntawm tus me nyuam xiam oos qhab vim yog kev ua txhaum 
tsab cai kev coj tus cwj pwm ntawm tus me nyuam, (zam rau qhov kev tshem 
tawm uas yog rau 10 hnub kawm ntawv hauv txoj kab lossis tsawg dua thiab tsis 
hloov pauv qhov chaw kawm), lub tsev kawm hauv nroog, cov niam txiv, thiab cov 
tswvcuab cuam tshuam ntawm Pab Pawg (raws li tau txiav txim siab los ntawm cov 
niam txiav thiab lub tsev kawm hauv nroog) yuav tsum tshuaj xyuas txhua cov 
ntaub ntawv cuam tshuam hauv tus tub ntxhais kawm cov ntaub ntawv, suav nrog 
tus me nyuam qhov IEP, txhua qhov kev tshuaj xyuas ntawm tus tub ntxhais 
kawm, thiab txhau cov ntaub ntawv uas cuam tshuam tau muab los ntwm cov niam 
txiv rau qhov kev txiav txim:  

1. Yog tias qhov kev ua txhaum yog los ntawm, lossis muaj qhov cuam tshuam 
ncaj qha thiab kev sib cuam tshuam txog tus me nyuam qhov kev xiam oos 
qhab; lossis 

2. Yog tias qhov kev ua txhaum yog muaj qhov cuam tshuam ncaj qha los 
ntawm lub tsev kawm hauv nroog tsis nqis tes ua raws li tus me nyuam qhov 
IEP. 

Yog tias lub tsev kawm hauv nroog, cov niam txiv, thiab cov tswvcuab cuam 
tshuam ntawm tus me nyuam Pab Pawg IEP txiav txim siab tias haum raws li cov 
xwm txheej no, qhov kev ua txhaum tau raug txiav txim tias yog qhov tshwm sim 
los ntawm tus me nyuam qhov kev xiam oos qhab. 

Yog tias lub tsev kawm hauv nroog, cov niam txiv, thiab cov tswvcuab cuam 
tshuam ntawm tus me nyuam pab pawg IEP txiav txim siab tias qhov kev ua 
txhaum hauv lo lus nug tau tshwm sim ncaj qha los ntawm lub tsev kawm hauv 
nroog tsis nqis tes ua qhov IEP, lub tsev kawm hauv nroog yuav tsum nqis tes ua 
sai sai rau tej yam ua tsis zoo no. 

Kev txiav txim siab tias tus cwj pwm tau  tshwm sim los ntawm tus me 
nyuam qhov xiam oos qhab 
Yog tias lub tsev kawm hauv nroog, cov niam txiv, thiab cov tswvcuab cuam 
tshuam ntawm Pab Pawg IEP txiav txim siab tias qhov ua tsis zoo tau tshwm sim 
los ntawm tus me nyuam qhov kev xiam oos qhab, Pab Pawg IEP yuav tsum tau: 

1. Teeb tsa qhov FBA, tshwj tsis yog lub tsev kawm hauv nroog tau teeb tsa 
qhov FBA ua ntej tus cwj pwm uas ua rau muaj qhov kev hloov pauv ntawm 
qhov chaw kawm uas tshwm sim, thiab Qhov Kev Npaj Kho Tus Cwj Pwm 
[Behavioral Intervention Plan (BIP)] rau tus me nyuam; lossis  

2. Yog tias qhov BIP twb tau raug tsim, tshuaj xyuas BIP, thiab hloov kho nws, 
raws li qhov tsim nyog, txhawm rau hais daws tus cwj pwm.  

Zam rau qhov tau piav qhia hauv qab no raws li lub ncauj lus me, Qhov xwm 
txheej tshwj xeeb, lub tsev kawm hauv nroog yuav tsum thim tus me nyuam rau 
lub chaw kawm uas tus me nyuam raug tshem tawm, tshwj tsis yog niam txiv thiab 
lub tsev kawm hauv nroog pom zoo hloov qhov chaw kawm uas yog ib feem ntawm 
kev hloov kho qhov BIP. 

Cov xwm txheej tshwj xeeb 
Txawm hais tias tus cwj pwm tau tshwm sim los ntawm tus me nyuam qhov kev 
xiam oos qhab los xij, tus neeg ua hauj lwm hauv lub tsev kawm yuav tshem tawm 
tus me nyuam mus rau qhov chaw xaiv kawm ib ntus (txiav txim siab los ntawm 
tus me nyuam pab pawg IEP) rau sij hawm ntev txog 45 hnub kawm ntawv, yog 
tias tus me nyuam:  

1. Nqa raim phom mus hauv tsev kawm ntawv lossis muaj riam phom ntawm 
tsev kawm ntawv, uas tau txais kev tso cai los ntawm lub tsev kawm, lossis 
ntawm lub chaw kawm raws li kev txiav txim ntawm MDE lossis lub tsev 
kawm hauv nroog;  

2. Paub zoo tias muaj lossis siv tshuaj txhaum cai, lossis muag lossis sib yaum 
kom muag cov tshuaj muaj yees raug txwv thaum nyog ntawm tsev kawm, 
ntawm lub tsev kawm daim ntawv tso cai, lossis ntawm lub tsev kawm qhov 
kev ua hauj lwm raws li qhov kev txiav txim ntawm MDE lossis lub tsev 
kawm hauv nroog; lossis  

3. Tau ua rau lwm tus neeg raug mob hnyav thaum nyob ntawm lub tsev 
kawm, thaum nyob hauv kev tso cai ntawm tsev kawm, lossis ntawm lub 
tsev kawm txoj hauj lwm raws li qhov kev tso cai los ntawm MDE lossis lub 
tsev kawm hauv nroog. 

Cov Ntsiab Lus  
Cov tshuaj muaj yees raug txwv txhais tau tias yog cov tshuaj lossis lwm cov 
tshuaj muaj yees uas tau qhia raws lib cov kab ntawv I, II, III, IV, lossis V hauv 
tshooj 202(c) ntawm Tsab Cai Cov Tshuaj Muaj Yees Raug Txwv (21 U.S.C. 
812(c)).  

Cov tshuaj txhaum kev cai txhais tau tias cov tshuaj muaj yees raug txwv; tab sis 
tsis suav nrog cov tshuaj muaj yees raug txwv uas txhaum kev cai kev muag lossis 
siv raws li kev qhia paub los ntawm tus kws kho mob tau txais ntawv tso cai lossis 
cov tshuaj txhaum cai lossis tau siv raws li ib qhov kev tso cai ntawm Tsab Cai 
lossis raws li lwm yam uas tau muab los ntawm Tsoomfwv tsab kev cai lij choj. 

Kev ua rau lub cev raug mob hnyav muaj lub ntsiab lus txhais tau tias yog “kev 
raug mob hnyav rau lub cev” raws li kab lus (3) ntawm nqis lus (h) ntawm tshooj 

1365 ntawm lub ncauj lus 18, Tebchaws Asmeskas Tsab Cai. (Saib Cov Ntaub 
Ntawv Xa Nrog A.) 

Riam Phom muaj lub ntsiab lus raws li tau muab rau hauv “cov riam phom txaus 
ntshai” raws li kab lus (2) ntawm thawj tshooj lus me (g) ntawm tshooj 930 ntawm 
lub ncauj lus 18, Tebhaws Asmeskas Tsab Cai. (Saib Cov Ntaub Ntawv Xa Nrog A.) 

Cov Kev Hloov Kho 
Thaum hnub uas nws tau txiav txim siab tshem tawm uas tau hloov pauv qhov 
chaw kawm ntawm tus me nyuam vim tias ua txhaum tsab cai kev coj tus cwj pwm 
ntawm tus ntxhais kwm, lub tsev kawm hauv nroog yuav tsum tau ceebtoom rau 
cov niam txiv txog qhov kev txiav txim, thiab muab ib tsab ntawv ceebtoom txog 
cov txheej txheem pov hwm kev nyab xeeb rau niam txiv. 

Hloov Qhov Chaw Kawm Vim Yog Kev Tshem Tawm Los Ntawm Kev 
Rau Txim 

34 CFR §300.536 
Kev tshem tus me nyuam xiam oos qhab tawm ntawm tus me nyuam qhov chaw 
kawm tam sim no yog ib qho kev hloov chaw kawm yog tias: 

1. Qhov kev tshem tawm siv sij hawm ntev dua 10 hnub kawm ntawv hauv ib 
txoj kab; lossis 

2. Tus me nyuam tau raug teev tseg tias yog tus raug tshem tawm ntau zaus 
ua ntu zus vim tias: 

a. Qhov kev tshem tawm tag nrho ntau dua 10 hnub kawm ntwv hauv ib 
lub xyoo kawm ntawv; 

b. Tus me nyuam tus cwj pwm yeej tseem zoo ib yam li qub txog qhov 
tus me nyuam tus cwj pwm tsim kev puas tsuaj yav das dhau los uas 
ua rau raug tshem tawm ntau zaus; thiab 

c. Ntawm cov kev ua txhaum ntxiv uas hais los no ncua sij hawm ntawv 
ntawm txhua qhov kev tshem tawm, qhov kev tshem tawm muaj tag 
nrho tsawg zaus, thiab qhov zoo sib thooj ntawm qhov kev tshem 
tawm piv rau lwm qhov. 

Txawm tias cov kev tshem tawm ua rau tau hloov chaw kawm ntawv tau raug txiav 
txim ib zaug tsis thooj ib zaug los ntawm lub tsev kawm hauv nroog los xij thiab, 
yog tias qhov kev nyuaj los xij, yeej yuav tau muab tshuaj xyuas hla cov txheej 
txheem saib xyuas kev ncaj ncees. 

Kev Txiav Txim Siab Lub Chaw Kawm 

34 CFR § 300.531 
Pab Pawg IEP yuav tsum txiav txim siab xaiv qhov chaw kawm ib ntus rau cov kev 
tshem tawm uas yog kev hloov chaw kawm, thiab cov kev tshem tawm raws li 

lub ncauj lus, Kev tso cai ntxiv thiab Qhov xwm txheej tshwj xeeb, saum toj 
saud. 

Ntawv tsis txaus siab 

34 CFR § 300.532 

Feem ntau 
Cov niam txiv ntawm tus me nyuam xiam oos qhab yuav sau ntawv foob tsis txaus 
siab (saib saum toj saud) txhawm rau thov teeb tsa lub rooj saib xyuas kev ncaj 
ncees yog tias nws tsis pom zoo nrog:  

1. Ib qho kev txiav txim siab txog qhov chaw kawm uas tau muab rau los 
ntawm kev rau txim; lossis  

2. Kev txiav txim siab qhov tshwm sim uas tau piav qhia saum toj saud.  

Lub tsev kawm hauv nroog yuav sau ib daim ntawv foob tsis txaus siab (saib saum 
toj saud) txhawm rau thov teeb tsa lub rooj saib xyuas kev ncaj ncees yog nws 
ntseeg tias kev txuas ntxiv tso tus me nyuam nyob ntawm qhov chaw tam sim no 
yuav ua rau tus me nyuam lossis lwm tus neeg raug mob.  

Kev muaj cai ntawm tus kws tswj hwm kev cai lij choj 
Tus ALJ uas haum raws li qhov yuav tsum muaj uas tau piav qhia hauv qab lub 
ncauj lus me, Tus kws tuav tswj kev cai lij choj ib ntus, yuav tsum tau teeb tsa 
lub rooj saib xyuas kev ncaj ncees thiab txiav txim. Tus ALJ yuav: 

1. Thim rov qab tus me nyuam xiam oos qhab mus rau qhov chaw kawm uas 
tus me nyuam tau rhais chaw los yog tias ALJ txiav txim tias qhov kev tshem 
tawm yog ua tsis raug raws li cov yuav tsum tau muaj uas piav qhia hauv 
qab lub ncauj lus Kev Muaj Cai ntawm Cov Neeg Ua Hauj Lwm Hauv 
Lub Tsev Kawm, lossis tus me nyuam ntawv tus cwj pwm tau tshwm sim 
los ntawm tus me nyuam qhov kev xiam oos qhab; lossis  

2. Ua ib daim ntawv xaj hloov qhov chaw kawm rau tus me nyuam xiam oos 
qhab rau qhov chaw kawm ib ntus kom tsim nyog tsis pub ntev tshaj 45 
hnub kawm ntawv yog tias ALJ txiav txim tias yog cia tus me nyuam txuas 
ntxiv nyob hauv qhov chaw kawm tam sim no ntshe yuav ua rau tus me 
nyuam lossis lwm tus muaj kev raug mob. 

Cov txheej txheem saib xyuas kev ncaj ncees no yuav rov pib dua, yog tias lub tsev 
kawm hauv nroog ntseeg tias kev thim tus me nyuam rov qab mus rau qhov chaw 
kawm qub yuav ua rau muaj kev raug mob rau tus me nyuam lossis lwm tus. 

Thaum twg los xij uas niam txiv lossis lub tsev kawm hauv nroog sau ib daim ntawv 
foob tsis txaus siab txhawm rau thov teeb tsa lub rooj saib xyuas kev ncaj ncees, 
daim ntawv thov yuav tsum raug teeb tsa raws li cov yuav tsum muaj uas tau piav 

qhia hauv qab lub ncauj lus , Daim Ntawv Foob Tsis Txaus Siab, Lub Rooj Saib 
Xyuas Daim Ntawv Foob Tsis Txaus Siab, zam rau tej yam txuas ntxiv no:  

1. Lub MDE npaj teeb tsa lub rooj saib xyuas kev ncaj ncees kom sai, uas yuav 
tsum tshwm sim tsis pub dhau 20 hnub kawm ntawv suav txij hnub tau txais 
daim ntawv thov saib xyuas kev ncaj ncees thiab yuav tsum tau txais kev 
txiav txim tsis pub dhau 10 hnub kawm ntawv tom qab lub rooj saib xyuas 
kev ncaj ncees.  

2. Tshwj tsis yog niam txiv thiab lub tsev kawm hauv nroog pom zoo sau ib 
tsab ntawv zam lub rooj sib tham, lossis pom zoo rau siv kev sib hais kom 
nkag siab, lub rooj hais daws yuav tsum tshwm sim tsis pub dhau xya hnub 
tom qab tau txais tsab ntawv ceebtoom txog daim ntawv foob tsis txaus siab. 
Yuav teeb tsa lub rooj saib xyuas kev ncaj ncees tshwj tsis yog qhov 
teebmeem tau raug hais daws ua rau ob tog txaus siab nyob hauv sij hawm 
15 hnub txij thaum tau txais daim ntawv foob tsis txaus siab. 

Qhov kev txiav txim teeb tsa lub rooj saib xyuas kev ncaj ncees kom sai yog zaum 
kawg, zam rau qhov uas ib tog uas tau koom nrog qhov kev tsis txaus siab twg (koj 
lossis lub tsev kawm hauv nroog) yuav coj mus rau kev txiav txim pej xeem, raws li 
tau piav qhia hauv qab lub ncauj lus “Kev Txiav Txim Pej Xeem, suav nrog Ncua Sij 
Hawm Uas Tau Sau Daim Ntawv Txiv Txim No.” 

Kev Tso Mus Kawm Thaum Lub Sij Hawm Hais Plaub 

34 CFR §300.533 
Thaum lub sij hawm, raws li tau piav qhia saum toj saud, niam txiv lossis lub tsev 
kawm hauv nroog tau sau daim ntawv foob tsis txaus siab cuam shuam txog kev 
rau txim, tus me nyuam yuav tsum (tshwj tsis yog niam txiv thiab MDE lossis lub 
tsev kawm hauv nroog pom zoo lwm yam) txuas ntxiv kawm hauv qhov chaw xaiv 
kawm ib ntus kom txog thaum tus neeg ua hauj lwm tau txiav txim qhov kev tsis 
txaus siab, lossis kom txog thaum tag sij hawm qhov kev tshem tawm uas tau 
muab rau thiab tau piav qhia raws li lub ncauj lus, Kev Muaj Cai ntawm Tus Neeg 
Ua Hauj Lwm Hauv Tsev Kawm, qhov twg xub txog siv qhov ntawv. 

Cov kev pov thaiv cov me nyuam Tseem Tsis Tau Muaj Cai Tau Txais 
Kev Kawm Tshwj Xeeb thiab Cov Kev Pab Cuam Tshuam 

34 CFR §300.534 

Feem ntau 
Yog tias tus me nyuam tseem tsis tau txais kev txiav txim siab tau txais cov kev 
kawm tshwj xeeb thiab cov kev pab cuam tshuam thiab tsab cai kev ua txhaum coj 
tus cwj pwm ntawm tub ntxhais kawm, tab sis lub tsev kawm hauv nroog muaj kev 
paub (xws li kev txiav txim hauv qab no) ua ntej tus cwj pwm ntawv yuav tshwm 

sim txog rau qhov kev rau txim tshwm sim, tus me nyuam ntawv yog tus me 
nyuam xiam oos qhab, ces tus me nyuam yuav raug coj must so rau ib qho chaw 
uas muaj kev pov thaiv raws li tau piav qhia hauv tsab ntawv ceebtoom no.  

Cov kev paub thaum lub hauv paus txog qhov teebmeem rau txim 
Lub tsev kawm hauv nroog yuav tsum tau muaj kev paub zoo tias tus me nyuam 
yog me nyuam yaus xiam oos qhab yog tias, ua ntej tus cwj pwm uas ua rau raug 
teem txim ntawv tau tshwm sim: 

1. Niam txiv ntawm tus me nyuam tau sau ib tsab ntawv qhia txog kev txhawj 
xeeb uas tus me nyuam xav tau kev kawm tshwj xeeb thiab cov kev pab 
cuam tshuam rau tus thawj saib xyuas lossis tus thawj tswj tsev kawm ntawv 
ntawm lub chaw hauj lwm saib xyuas kev kawm tsim nyog, lossis tus me 
nyuam tus kws qhia ntawv; 

2. Niam txiv tau thov qhov kev ntsuas cuam tshuam txog kev muaj cai rau 
qhov kev kawm tshwj xeeb thiab cov kev pab cuam tshuam raws li Ntu B 
ntawm IDEA; lossis 

3. Tus me nyuam tus kws qhia ntawv, lossis lwm tus neeg ua hauj lwm hauv 
lub tsev kawm hauv nroog tau qhia cov kev txhawj xeeb tshwj xeeb txog tus 
cwj pom uas tus me nyuam ua rau pom rau lub tsev kawm hauv nroog tus 
thawj saib xyuas kev kawm tshwj xeebb lossis lwm tus thawj saib xyuas 
ntawm lub tsev kawm.  

Kev zam 
Lub tsev kawm hauv nroog yuav tsis txwv ko muaj cov kev paub txuas ntxiv no yog 
tias: 

1. Tus me nyuam niam txiv tsis tau txais kev tso cai qhov kev ntsuas ntawm 
tus me nyuam lossis tau tsis kam lees qhov kev pab kev kawm tshwj xeeb; 
lossis 

2. Tus me nyuam no tau raug ntsuas thiab txiav txim tias tsis yog me nyuam 
xiam oos qhab raws li Ntu B ntawm IDEA. 

Qhov xwm txheej uas siv tau yog tias tsis muaj qhov paub txog lub hauv 
paus 
Yog tias xub ntsuas qhov kev rau txim rau tus me nyuam, lub tsev kawm hauv 
nroog tsis muaj qhov paub txog tias tus me nyuam yog me nyuam xiam oos qhab, 
raws li tau piav qhia saum toj saud raws li lub ncauj lus me, Kev paub txog cov 
teebmeem kev rau txim thiab Qhov Kev Zam, tus me nyuam yuav raug xam 
tias yog qhov kev ntsuas rau txim uas siv tau rau tus me nyuam tsis xiam oos qhab 
uas cuam tshuam txog kev coj tus cwj pwm zoo ib yam. 

Txawm li cas los xij, yog tias daim ntawv thov tau sau txhawm rau qhov kev ntsuas 
tus me nyuam thaum lub sij ahwm uas tus me nyuam raug xam tias yog ntsuas kev 
rau txim, qhov kev ntsuas yuav tsum tau teeb tsa kom sai. 

Kom txog thaum ua tiav qhov kev ntsuas, tus me nyuam tseem nyob hauv qhov 
chaw kawm uas tau txiav txim los ntawm cov saib xyuas tsev kawm ntawv, uas 
tuaj yeem suav nrog kev ncua lossis laij tawm yam tsis muaj kev pab kev kawm 
dab tsi.  

Yog tias tus me nyuam raug txiav txim tias yog tus me nyuam xiam oos qhab, ces 
yuav mus saib xyuas txog cov ntaub ntawv qhia txog tias tus me nyuam yog neeg 
xiam oos qhab los ntawm lub chaw kawm ntawv tau teeb tsa los ntawm lub tsev 
kawm hauv nroog, thiab cov ntaub ntawv tau muab los ntawm cov niam txiv, lub 
tsev kawm hauv nroog yuav tsum muab cov kev kawm tshwj xeeb thiab cov kev 
pab cuam tshuam raws li Ntu B ntawm IDEA, suav nrog cov kev yuav tsum rau 
txim uas tau piav qhia saum toj saud.  

Kev xa mus thiab Kev Txiav Txim los ntawm Cov Kws Yuam Siv Kev 
Cai Lij Choj thiab Cov Kws Lij Choj Txiav Txim 

34 CFR §300.535 
Ntu B ntawm IDEA tsis: 

1. Txwv ib lub chaw hauj lwm kom tsis txhob hais qhia txog cov kev ua phem 
los ntawm tus me nyuam xiam oos qhab rau cov neeg muaj cai saib xyuas; 
lossis  

2. Pov thaiv cov neeg tuav tswj kev cai lij choj hauv lub xeev thiab cov kws 
txiav txim los ntawm kev ua lawv lub luag hauj lwm uas cuam tshuam txog 
yam uas siv rau tsoomfwv thiab lub xeev tsab kev cai lij choj txog kev ua 
phem los ntawm tus me nyuam xiam oos qhab. 

Kev xa cov ntaub ntawv sau tseg 
Yog tias lub tsev kawm hauv nroog cov ntawv hais qhia txog kev ua phem los 
ntawm tus me nyuam xiam oos qhab raug rau txim, lub tsev kawm hauv nroog: 

1. Yuav tsum tau paub tseeb tias cov ntawv luam ntawm tus me nyuam qhov 
kev kawm tshwj xeeb thiab cov ntaub ntawv sau tseg kev rau txim tau muab 
xa mus txhawm rau txiav txim sib los ntawm cov neeg muaj cai txog leej twg 
uas lub chaw hauj lwm hais qhia txog qhov kev ua phem; thiab  

2. Tej zaum cov ntaub ntawv xa mus ntawm tus me nyuam cov kev kawm 
tshwj xeeb thiab cov ntaub ntawv sau tseg kev rau txim tsuas yog tau tso cai 
los ntawm FERPA nkaus xwb. 

Cov yuav tsum muaj rau Qhob Chaw Ib Tog  los ntawm 
Niam Txiv Ntawm Tus Me nyuam hauv Lub Tsev Kawm 
Ntawv Ntiav uas Tsoomfwv Ua Tus Them 

Feem ntau  

34 CFR §300.148 
Ntu B ntawm IDEA tsis tas yuav kom lub tsev kawm hauv nroog them rau cov nqi 
kawm ntawv, suav nrog cov kev kawm tshwj xeeb thiab cov kev pab cuam tshuam, 
ntawm koj tus me nyuam xiam oos qhab ntwm lub tsev kawm ntawv ntiav lossis 
lub chaw kawm yog tias lub tsev kawm hauv nroog muaj cov kev pab FAPE rau koj 
tus me nyuam tab sis koj ho xaiv qhov chaw kawm rau koj tus me nyuam hauv lub 
tsev kawm lossis chaw kawm ntawv ntiav. Txawm li cas los xij, lub tsev kawm hauv 
nroog uas nyob ntawm lub tsev kawm ntawv ntiav yuav tsum sau koj tus me 
nyuam rau cov kev kawm tshwj xeeb uas neeg nyiam raws li qhov tau hais hauv 
Ntu B qhov kev muab raws li tus me nyuam uas tau tso mus kawm los ntawm lawv 
niam txiv hauv lub tsev kawm ntiav raws li 34 CFT §§300.131 txog 300.144. 

Kev them nyiaj rau hauv lub tsev kawm ntawv nthiav 
Yog tias yav tas los koj tus me nyuam tau txais cov kev kawm tshwj xeeb thiab cov 
kev pab cuam tshuam raws li tau tso cai ntawm lub tsev kawm hauv nroog, thiab 
koj xaiv rau npe koj tus me nyuam hauv lub tsev kawm ntawv ntiav, lub tsev kawm 
ntawv theem qis, lossis lub tsev kawm theem nrab yam tsis tau txais kev tso cai 
rau lossis tsis muaj ntawv xa los ntawm lub tsev kawm hauv nroog, lub tsev hais 
plaub lossis ALJ yuav tsum kom lub chaw hauj lwm them cov nyiaj rau koj txog cov 
nqi uas tau ra npe nkag yog tias lub tsev hais plaub lossis ALJ pom tias lub chaw 
hauj lwm tsis muaj cov FAPE rau koj tus me nyuam raws li lub sij hawm ua ntej rau 
npe nkag thiab qhov chaw kawm ntiag tug ntawv yog ib qho tsim nyog lawm. Tus 
ALJ lossis lub tsev hais plaub yuav nrhiav koj qhov chaw kom tsim nyog, txaawm 
tias qhov chaw ntawv tsis haum raws li Lub Xeev cov qauv txheej txheem uas siv 
tau rau hauv cov kev kawm uas muab los ntawm MDE thiab cov tsev kawm hauv 
nroog los xij. 

Kev txwv ntawm kev them nyiaj rov qab 
Tus nqi cov nyiaj them rov qab uas tau piav qhia hauv kab lus saum toj saud tej 
zaum yuav raug txo qis lossis raug tsis kam lees: 

1. Yog tias: (a) Ntawm lub rooj sib tham IEP tas los no uas koj tau koom ua 
ntej koj tshem tawm koj tus me nyuam tawm ntawm lub tsev kawm zej 
tsoom, koj tsis tau ceebtoom rau Pab Pawg IEP tias koj raug tsis kam lees 
tso rau hauv qhov chaw kawm los ntawm lub tsev kawm hauv nroog txhawm 
rau muab FAPE rau koj tus me nyuam, suav nrog teev tseg tias koj cov kev 
txhawj xeeb thiab koj cov lus thov rau npe koj tus me nyuam hauv lub tsev 

kawm ntiav uas tsoomfwv ua tus them; lossis (b) Yam tsag kawg 10 hnub ua 
hauj lwm (suav nrog hnub so uas tshwm sim hauv hnub ua hauj lwm) ua 
ntej koj tau tshem tawm koj tus me nyuam ntawm lub tsev kawm zej tsoom, 
koj tsis tau sau ib tsab ntawv ceebtoom rau lub tsev kawm hauv nroog txog 
cov ntaub ntawv no;  

2. Yog tias, ua ntej koj tshem tawm koj tus me nyuam ntawm lub tsev kawm 
zej tsoom, lub tsev kawm hauv nroog tau maub ib tsab ntawv sau ceebtoom 
ua ntej rau koj, txog kev mob siab rau ntsuas koj tus me nyuam (suav nrog 
cov ntsiab lus teev tseg txog lub hom phiaj ntawm qhov kev ntsuas uas tsim 
nyog thiab muaj laj thawj zoo), tab sis koj tsis coj koj tus me nyuam mus 
ntsuas; lossis 

3. Raws li lub tsev hais plaub cov ntaub ntawv nrhiav pom tias koj qhov kev 
txiav txim yog qhov tsis muaj laj thawj. 

Txawm li cas los xij, tus nqi ntawm cov nyiaj them rov qab: 

1. Yuav tsum tsis rau txo lossis tsis kam lees rau qhov tsis muab tsab ntawv 
ceeb toom yog tias: (a) Lub tsev kawm tau txwv koj kom tsis txhob muab 
ntawv ceebtoom; (b) Koj tsis tau txais tsab ntawv ceebtoom txog koj lub 
luag hauj lwm kom sau ib tsab ntawv ceebtoom uas tau piav qhia saum toj 
saud; lossis (c) Yog ua raws li yam yuav tsum tau ua saum toj saud yuav ua 
rau muaj kev puas tsuaj rau koj tus me nyuam lub cev; thiab 

2. Yuav, nyob hauv kev txiav txim siab ntawm lub tsev hais plaub lossis ALJ, 
tsis raug txo qis lossis tsis kam lees vim qhov niam txiv tsis muab cov ntawv 
ceebtoom uas yuav tsum muab yog tias: (a) Tus niam txiv tsis paub ntawv 
lossis tsis tuaj yeem sau ntawv Askiv tau; lossis (b) Ua raws li cov yuav tsum 
ua saum toj saud yuav ua rau muaj kev puas tsuaj hnyav txog lub siab ntsws 
rau tus me nyuam. 

Kev Xa Mus ntawm Niam Txiv cov Cai ntawm Lub Hnub Nyoog Uas 
Tsim Nyog  

34 CFR §300.520 
Thaum tus tub ntxhais kawm xiam oos qhab lub hnub nyoog txog (hnub nyoog 18 
xyoo hauv Michigan yog tias tseem tsis tau teeb tsa tus saib xyuas raug cai los 
ntawm tsev hais plaub), tsoomfwv lub chaw hauj lwm yuav tsum muab ib tsab 
ntawv ceebtoom uas yuav tsum muab raws li Ntu B ntawm IDEA rau tus tub 
ntxhais kawm thiab niam txiv thiab txhua cov cai nyob nrog niam txiv hauv Ntu B 
ntawm IDEA xa mus rau tus tub ntxhais kawm. Txhua cov cai nyob ntawm niam 
txiv kuj tseem raug hloov mus rau cov tub ntxhais kawm uas muaj hnub nyoog 
txog neeg loj thiab cov uas raug teev tseg tias yog neeg loj lossis ib tus neeg loj 
hauv tsoomfwv, lub xeev lossis zej zog qhov xwm txheej. 

Cov ntaub ntawv xa nrog A – Tsoom Fwv Cov Ntsiab Lus 

Kev Raug Mob Hnyav Rau Lub Cev 

18 USC 1365(h) 
3. Los lus tias “raug mob sab rau lub cev” yog kev raug mob ntawm lub cev uas 

muaj feem rau –  
(A) kev phom sij ntawm txoj sia; 
(B) kev rog mob hauv lub nrog cev nyhav; 
(C) kev puas tsuaj ua nyob ntev thiab mus tas li; lossis 
(D) kev puas tsuaj lossis ua tsis tau hauj lwm ntawm qee yam ntawm lub 

cev; thiab 
4. Cov ntsiab lus “kev raug mob lub cev” txhais tau tias –  

(A) qhov raug txiav, nqaij ntuag, nqaij doog, kub hnyiab, lossis ua rau 
lub cev puas; 

(B) kev raug mob rau lub cev; 
(C) ua mob; 
(D) ua tsis tau hauj lwm ntawm qee yam ntawm lub cev; lossis 
(E) lwm yam kev raug mob rau lub cev, tsis paub tias mob ib pliag 

npaum cas. 

Riam phom 
18 USC 930(g) 

(2) Cov ntsiab lus “cov riam phom txaus ntshai” txhais tau tias, cov cuab yeej, cov 
khoom siv, cov khoom, lossis cov khoom txaus ntshai, yam muaj sia thiab tsis muaj 
sia uas siv txhawm rau, lossis npaj txhawm rau tsim kev puas tsuaj txog ploj tuag 
lossis raug mob hnyav rau lub cev, zam qhov uas tsis suav rab raim ntim hnab nrog 
rau lub hniav riam uas luv dua 2 ½ nti. 

